
1 

 

 

 

 

 

 

Republika e Kosovës                                                                     Komuna e  Vitisë 

Republika Kosova                                                                Opstina Vitina 

Republic of Kosovo                                                                Municipality of Viti/na 

 

P R O C E S V E R B A L 
I MBLEDHJES SË TETË  TË KUVENDIT TË KOMUNËS SË VITISË 

     Mbledhjen e ftoi kryetari, z.Bekim Azizi, kryesues i seancës së Kuvendit Komunal. Mbledhja është mbajtur 

më 31.07.2026, (e Premte), në shtëpinë e kulturës “Gursel e Bajram Sylejmani”, duke filluar punën në orën 
10:00. Në mbledhje morën pjesë kryesuesi i Kuvendit, z.Bekim Azizi, nënkryetari i komunës, z.Hasan Aliu, 

drejtorët komunal, mediat elektronike, si dhe këshilltarët e Kuvendit: z.Basri Aliu, z.Ramadan Deliu, 

zn.Zejnepe Osmani, z.Ilir Zuka, z.Ekrem Ymeri, z.Bekim Rama, znj.Yllka Qamili, zn.Djellza Fejzullahu, 

z.Sokol Shaqiri, z.Faruk Shabani, z.Bekim Azizi, z.Hajdin Ademi, z.Visar Demiri, z.Nuhi Ramadani, z.Selim 

Sejdiu, znj.Elsa Jahija, znj.Ardita Hajdari, zn.Mirjeta Hamiti, z.Jakup Demiri,  z.Ekrem Abazi, z.Lulzim 

Haxhiu, z.Remzi Salihu, znj.Majlinda Shabani, zn.Liridona Bislimi. z.Elham Emërllahu, ndërsa munguan: 

z.Labinot Bislimi, znj. Lindita Demelezi. 

     Kryesuesi i Kuvendit, Bekim Azizi: Mirëdita dhe mirë se keni ardhur në seancën e tetë të rregullt. 

Përshëndetje për të gjithë të pranishmit që janë në këtë seancë. Pasi është muaji që vijnë mërgimtarët, uroj që 

të kalojnë sa më mirë në familjet e tyre. Gjithashtu, i shpreh dhe ngushëllime familjes nga Ramjani, të cilët e 

kanë humbur djalin duke ardhur nga gurbeti për në vendlindje, gjithashtu dhe i shpreh ngushëllime familjes 

Pira për humbjen e familjarit nga fatkeqësia natyrore. E di që këto ditë ka qenë një situatë më e vështirë nga 

gjendja natyrore, erërat dhe breshëri në Komunë të Vitisë. I dimë që ka pasur diskutime dhe dëme të mëdha në 

shumë sfera, mirëpo janë formuar komisionet dhe deri më 5 gusht të gjithë të bëjnë kërkesa që kanë dëme, dhe 

të gjitha dëmet vlerësohen, vijnë në kuvend, diskutohen dhe dërgohen në zyrën e kryeministrit, i cili ka buxhet 

për emergjenca. Gjatë kësaj periudhe nuk kemi pasur ndonjë vendim që është kthyer jashtëligjshëm të miratuar 

nga kuvendi; të gjitha që janë kthyer janë në përputhje me normat dhe ligjet e Republikës së Kosovës. Kemi 

dhe 2 vendime që ende nuk janë kthyer, por i presim. Materialin e keni marrë me kohë, për këtë seancë kemi 

paraparë këtë rend të ditës: 

R e n d  d i t e 
 

1. a) Shqyrtimi dhe miratimi i procesverbalit të mbledhjes së gjashtë të Kuvendit Komunal. 
b) Shqyrtimi dhe miratimi i procesverbalit të mbledhjes së shtatë të Kuvendit Komunal. 

2. Informatë për punën e Kryetarit të Komunës së Vitisë për periudhën janar-qershor 2026. 
3.   Pasqyrat Financiare të Buxhetit Komunal për periudhën janar-qershor 2026. 
4. Propozim për shqyrtimin dhe miratimin e propozim vendimit për miratimin e Planit 
Ndërkomunal për Menaxhimin e Integruar të Mbeturinave për dymbëdhjet komunat në rajonin e 
Gjilanit dhe Ferizajt (ZMM- 5). 
5.  Propozim për shqyrtimin dhe miratimin e propozim vendimit për ndryshim plotësim të vendimit 
Nr.01-110/05-278, të datës 02.03.2026, për formimin e Këshillit Komunal për Siguri në Bashkësi. 
6.  Propozim për shqyrtimin dhe miratimin e propozim vendimit për shpalljen në diskutim publik 
projekt planin e punës se Kuvendit Komunal të Vitisë për vitin 2027. 
7.   Pyetje dhe përgjigjeje. 

     Kryesuesi i Kuvendit, Bekim Azizi: Para se ta qes në votim hapi diskutimin. 

     z.Hasan Aliu, nënkryetar i Komunës: Përshëndetje të nderuar të pranishëm! Edhe unë i bashkëngjitem 

ngushëllimit, edhe familjes Ismajli, edhe familjes Pira. Pasi jemi te rendi i ditës dhe duke pasur parasysh se si 

komitet i përhershëm obligativ i Kuvendit Komunal, KPF-ja, para disa muajve ka kaluar plotësim-ndryshimin 

e statutit të Komunës së Vitisë, megjithatë ne e kemi pasur të tërhequr nga Kuvendi, prandaj kisha propozuar 

që sot, pasi këshilltarët e Kuvendit Komunal e kanë pasur materialin për seancë, kanë qenë të kompletuar me 

ato vërejtjet të cilat i kanë dhënë anëtarët e KPF-së, konsideroj që komisioni i ka përfshirë dhe konsideroj që 

sot të hyjë si pikë e rendit të ditës për shqyrtim dhe miratim. 

     z.Basri Aliu: Përshëndetje të nderuar të pranishëm! Edhe unë u bashkëngjitem ngushëllimeve për familjet 

që kanël raste të vdekjes. Sa i përket rendit të ditës, pasi që pika e cila u propozua nga nënkryetari për të hyrë, 

atëherë kjo pikë vetëm ka qenë në KPF, dmth. përmes KPF-së ka kaluar, kështu që i plotëson të gjitha kushtet 

që ta qesim në Kuvend; ne si grup parlamentar jemi pro. 

     z.Elham Emërllahu: Përshendetje për të gjithë të pranishmit! Në saje të rendit të ditës jam me të vërtetë i 

habitur dhe po më duket e pakuptueshme që, qysh Kuvendi ose KPF-ja si organ që e përcakton rendin e ditës 

nuk e ka paraparë të paktën me diskutu ne si asambleistë çështjen e dëmeve të shkaktuara nga stuhia dhe 

breshëri në Komunën e Vitisë. Unë e kuptoj që ne duhet me prit një raport të cilin na bjen komisioni që është 

formu, por Komuna e Vitisë, sipas të dhënave që janë prezantuar këto ditë, sot janë bërë 10 ditë nga ato dëme 

që janë shkaktu, del që është ndër komunat më të dëmtuara nga stuhia, krahas me Istogun, Rahovecin etj. 

Shpesh kemi thënë që Komuna e Vitisë llogaritet si hambari i Anamoravës e më gjerë për bujqësi e kultura 

bujqësore etj, por për mua është shqetësues që Kuvendi Komunal nuk e ka paraparë këtë në rend të ditës. Kam 

parë që disa komuna kanë thirrë seanca të jashtëzakonshme që me diskutu për dëmet që janë shkaktu. Unë kam 

pasë një reagim publik, kam shku deri në Skifteraj, kam vizitu disa miq; familja Ramadani është tepër e 

dëmtume dhe kemi pas humbje të njerëzve, e mos me ardhur me diskutu këtu, jam tepër i befasuar, sepse pozita 

e opozita të cilët janë të përcaktum në KPF, është dashur me pru si diskutim, mandej ne e kishim prit raportin. 

Të dhënat po rezultojnë që, Komuna e Vitisë tri vitet e fundit nuk është kompenzu për dëmet që janë shkaktu 

nga fatkeqësitë natyrore. 2023-2024-2025, Qeveria e Republikës së Kosovës nuk i ka kompenzu bujqit, 

fermerët dhe qytetarët nga dëmet. Po habitem edhe me këta kolegët e opozitës, e me nënkryetarin... E kemi një 

zëvendësministër të komunës sonë, po rezulton që edhe kolegia është këshilltare e ministrit. Përderisa ministri 

ka shku në Istog e ka vizitu komunën, zëvendësministri, këshilltarja, asambleistët, pavarësisht partive politike, 

pozita e opozita është dashur me dalë pak më shumë. Unë e kam parë veç drejtorin e bujqësisë që e ka bërë një 

vizitë në Skifteraj, dhe në publikimin e tij e ka shprehur shqetësimin që bujqit nuk janë kompenzu as tri vitet 

e kalume. Mirë është që ne këtu me diskutu, me dhënë dhe rekomandime ne si Kuvend dhe me ngritë zërin te 

niveli qendror. E dimë që Komuna e Vitisë nuk ka kapacitetin me i mbulu këto dëme. Po këta janë opozitë 

këtu, por në qeveri janë në pozitë, por të gjithë së bashku ne si Viti e kemi neglizhu. Komunat tjera e kanë 

ngritë zërin dhe e kanë bërë pak më të madhe çështjen e dëmeve që janë shkaktu. Kisha kërku që, nëse ka 

ndonjë hapësirë, pse mos me diskutu: pse nuk janë kompenzu bujqit tanë tri vitet e kaluara? 

     z.Jakup Demiri: Përshëndetje për të gjithë të pranishmit! Sot po shoh një masovitet më të madh, po flasim 

për këtë pikën që propozoi nënkryetari. Unë jam kundër, se ka qenë më herët në KPF, por disi kjo është pika 

kryesore: se si me funksionu' komuna, statutin e komunës ta bjen direkt në mbledhje këtu, kjo është njëfarë 

kontrabandimi. Nuk është i përcaktum' në KPF rendi i ditës, por është si rekomandim. Ne në mbledhjen e 

fundit të KPF-së nuk e kemi pasë këtë pikë dhe material nuk kemi pasë, dhe kjo ka shumë material për me 

shfletu' e me lexu. Për atë, në emër tim dhe të grupit tim parlamentar, jemi kundër! 

     z.Labinot Bislimi: Unë pajtohem me Elhamin për një çështje që ngriti, por gjithashtu, si e kam thënë në 

fillim, ne jemi tu u mundu që përmes procedurave, dhe gjithmonë tu u thirrë në procedura, me mbytë zërin e 

përfaqësimit politik. Gjatë gjithë kohës pozita po mundohet përmes kësaj narrative që: "Kjo është procedurë, 

hajt se në seancën tjetër kemi me diskutu'", e asnjëherë përgjatë asnjë seance asnjë çështje me folë drejtpërdrejt 

nuk është diskutu'. Në të gjitha çështjet, t'u nisur nga çerdhet, statuti etj., që me ditë qytetarët se për çka është 

fjala – në këtë kuvend nuk mundemi me diskutu' kurrë një çështje që me shty' përpara; gjithmonë mbetet vetëm 

në procedurë, dhe për statutin jam kundër. 

     znj.Majlinda Shabani: Pasi mu përmend emri, po nërlihem me diskutimin e kolegut që patë, mendoj që 

komplet diskutimi ke politik, dhe mendoj që duhet me qenë i informum kolegu që unë për sektorin e bujqesis, 

për demet e bujqesisi kam fol para se me qenë ti asambleist dhe para se me qenë unë asambleiste, është mirë 

me i dallu kompentecat, nuk lejoj apsolut me u bë politik se nuk mundemi me lujtë me ndjenjat e fermereve të 

cilet jan demtu në kumturat e veta, nëse mendon që kuvendi komunal ka kompetenca për me zgjitdhë këtë 

qeshtje propozoje për rend dite unë jam ajo e para që ka me të mbeshtet, por kur e dinë qfar kapacitetete ke si 

kuvend komunal nuk është mirë me bë dezinformatë, fakti që unë nuk kam bërë postim që kam dalë në viizt 

në teren nuk dmth që nuk i kam vizitu fermeret. 

     z.Ilir Zuka: Neve na sulmoi dhe si KPF, realisht ne e kemi diskutu' në KPF. Një ndër ta që ka pësuar më 

së shumti bën krejt poshtë kur pson një jetë njeriu, domethënë ne si Pozheran kemi pësuar shumë. Ne e 

diskutuam në KPF që në seancën e ardhshme me diskutu' me na ardhur si pikë. 

     z.Sokol Haliti, Kryetar i Komunës: Nuk është tabu temë me diskutu' as për dëme, se e vetmja komunë 

komitetin emergjent me kohë në ora 13:00 e kemi pasë pas paralajmërimit të institucioneve kredibile evropiane 

dhe Institutit Hidrometeorologjik, dhe qeverinë komunale kemi thirrë në mbledhje të jashtëzakonshme. Ne 

krejt me një temë jemi, për krejt është e dhimbshme edhe dëmet ekonomike edhe humbja e jetës së njerëzve 

etj., por lutja ime është që të hymë në rend të ditës. Temat që po i ngrini, me të drejtë po flas si ekzekutiv, 

ngrini cilën do temë, ne debatojmë edhe me shkrim si të doni. Ne kemi lutë dikasterin qendror me afru' edhe 

anëtarë komisioni të përbashkët, që vlerësimi me qenë i përbashkët, me pa dëmin real jo vetëm formal. Ne i 

deklarojmë tani, e shohim a po na kompenzojnë, dëmet janë marramendëse. 

     z.Selim Sejdiu: I nderuar kryesues i Kuvendit Komunal, Kryetar i Komunës së Vitisë dhe Këshilltarë 

Komunalë, tashmë secili prej jush është informuar rreth ankesës dhe peticionit të banorëve të rrugës "UÇK", 

më saktësisht të rrugës me kalldrëm, e cila tashmë ndodhet në gjendje jo të mirë dhe po paraqet vështirësi në 

qarkullim e pengesa të shumta për banorët rezidentë, bizneset dhe mërgimtarët. Duke e pasur parasysh këtë 

situatë dhe kërkesën e vazhdueshme të banorëve të kësaj rruge për veprim institucional, ju ftoj që sot, në 

seancën e rregullt të Kuvendit Komunal të Vitisë, të shtohet si pikë e rendit të ditës për diskutim problemi në 

rrugën "UÇK" (rruga me kalldrëm), dhe nga kjo seancë të dalim me rekomandime dhe zgjidhje konkrete për 

këtë rrugë në të ardhmen. Nëse kjo kërkesë nuk trajtohet, duke mbrojtur interesin e banorëve dhe interesin 

publik, jam i detyruar të shtyj përpara nismën për thirrjen e seancës së jashtëzakonshme të Kuvendit Komunal 

të Vitisë, me një pikë të rendit të ditës: Diskutim për rrugën "UÇK". 

     z.Sokol Haliti, Kryetar i Komunës: Sot e kemi informatën gjashtëmujore të aktiviteteve të punës; një prej 

sfidave është dhe ajo rrugë, mund ta debatojmë edhe atë pikë. Nëse mendoni që me shti pikë të rendit të ditës, 

propozoje, por mund ta debatojmë edhe atë pikë, këtu e kemi dhe mbikëqyrjen e projektit. Dhe për atë temë e 

kemi për obligim me i njoftu' opinionin se ku e kemi situatën për këtë problematikë pas kryerjes së punës në 

dinamikë plan dhe kualitet, për të cilën ne e kemi ndalë, as nuk ja kemi bë' pagesën, e kemi ndalë, nuk ja kemi 

bërë pranimin teknik. Tash, pasi kanë fillu' me përmisu' në mënyrë profesionale si i kanë lypë kriteret, por e 

kemi ndalë për shkak të fluksit të mërgatës. Tash Kuvendi ka të drejtë me diskutu', me japë rekomandimin e 

vet, dhe ju tregojmë çfarë projekti është. 

     z.Selim Sejdiu: Unë dua që ta fus në rend të ditës. 

     z.Jakup Demiri: Kjo pikë mirë që ka ardhur në këtë formë, se përndryshe nuk ish diskutu'. Kemi diskutu 

edhe më herët për këtë problematikë të kësaj rruge, dhe para 2 viteve, kur ka fillu', është parë që është gabim, 

e keni mbrojt' me fanatizëm. Për atë që nuk ka pranim teknik, unë nuk e di se cili projekt i Vitisë ka pranim 

teknik. 

     Kryesuesi i Kuvendit, z.Bekim Azizi: Kemi dy pika të reja për propozim në rend të ditës: pika e parë 

shtesë për propozim-vendim për ndryshim-plotësimin e statutit të Komunës së Vitisë, pra statuti për me hy në 

rend të ditës janë 12 pro, 8 kundër, 3 abstenim, dhe kjo pikë hyn në rend të ditës. Dhe pika e dytë shtesë e 

rendit të ditës: ankesa e banorëve rreth rrugës me kalldrëm, rruga e UÇK-së, me 23 vota pro, 0 kundër, 0 

abstenim, dhe kjo pikë hyn në rend të ditës. A jeni që të miratohet rendi i ditës komplet me këto pika shtesë, 

pra me 22 vota pro, 0 kundër, 0 abstenim miratohet edhe rendi i ditës? 

     Si pikë e parë e rendit të ditës: 

1. a) Shqyrtimi dhe miratimi i procesverbalit të mbledhjes së gjashtë të Kuvendit Komunal 

     Kryesuesi i Kuvendit, z.Bekim Azizi: Hapi debat për këtë pike. Pasi që nuk ka për debat: a jeni që të 
miratohet procesverbali i mbledhjes së gjashtë? Pra me të gjitha votat pro, pa asnjë votë kundër asnjë abstenim 
miratohet edhe procesverbali. 

     b) Shqyrtimi dhe miratimi i procesverbalit të mbledhjes së shtatë të Kuvendit Komunal 

     Kryesuesi i Kuvendit, z.Bekim Azizi: Hapi debat për procesverbalin e mbledhjes së shtatë. Pasi që nuk ka 
për debat, a jeni që të miratohet procesverbali i mbledhjes së shtatë? Pra, me të gjitha votat pro, pa asnjë votë 
kundër, asnjë abstenim, miratohet edhe procesverbali.      

      Si pikë e dytë e rendit të ditës: 
2. Informatë për Punën e Kryetarit të Komunës së Vitisë për periudhën janar-qershor 2026 

     z.Sokol Haliti, Kryetar i Komunës: Të nderuar të pranishëm, përshëndetje për të gjithë! Kam nderin dhe 

përgjegjësinë, në përputhje me obligimet ligjore, parimet e qeverisjes së mirë, referencës dhe llogaridhënies, 

të paraqes para jush informatën gjashtëmujore të punës së kryetarit të Komunës së Vitisë dhe organeve të 

administratës komunale për periudhën janar-qershor 2026. Kjo informatë nuk është vetëm një dokument 

administrativ që përmbush një obligim ligjor; ajo është një pasqyrë e punës së përbashkët të institucioneve 

komunale, një reflektim mbi rezultatet e arritura, dobësitë dhe sfidat me të cilat jemi përballur, si dhe drejtimin 

që synojmë të ndjekim gjatë pjesës së mbetur të vitit. Ajo paraqet për qytetarët dhe për Kuvendin Komunal një 

mekanizëm të rëndësishëm të llogaridhënies, përmes të cilit raportojmë për mënyrën se si janë përdorur mjetet 

dhe janë realizuar objektivat tona. Të nderuar anëtarë të Kuvendit, Qeverisja lokale matet jo vetëm me projektet 

që ndërtohen, por edhe me besimin që qytetarët kanë ndaj institucioneve të tyre. Për këtë arsye, gjatë gjithë 

kësaj periudhe kemi punuar që administrata komunale të jetë më e hapur, më efikase dhe më afër qytetarëve. 

Kemi synuar që çdo vendim të mbështetet në interesin publik, çdo investim të ketë ndikim në përmirësimin e 

jetës së qytetarëve dhe çdo aktivitet të realizohet në përputhje me ligjin dhe standardet e administrimit të mirë. 

Gjatë gjashtëmujorit të parë të vitit 2026, Komuna e Vitisë ka vazhduar realizimin e projekteve të parapara me 

buxhet dhe me planin e punës, duke u fokusuar në investimet kapitale, përmirësimin e shërbimeve publike, 

zhvillimin ekonomik lokal, mbështetjen e arsimit, shëndetësisë, bujqësisë, kulturës, rinisë dhe sportit, si dhe 

në forcimin e bashkëpunimit me institucionet qendrore dhe partnerët zhvillimorë. Informata që sot paraqitet 

para jush përmban në mënyrë të detajuar aktivitetet e secilës drejtori komunale, realizimin e projekteve sipas 

fushave përkatëse, gjendjen e ekzekutimit të buxhetit, menaxhimin e financave publike, si dhe progresin e 

arritur në zbatimin e objektivave të përcaktuara për këtë vit. Këtë informatë dhe pasqyrat ju i keni si pikë të 

rendit të ditës, Komuna e Vitisë, domethënë, në mënyrë të rregullt, edhe raportet gjashtëmujore, edhe vjetore, 

edhe pasqyrat i ka paraqitur para Kuvendit. Të nderuar të pranishëm, një ndër prioritetet tona ka vazhduar të 

mbetet infrastruktura publike. Investimet në ndërtimin dhe rehabilitimin e rrugëve lokale, trotuareve, ndriçimit 

publik, gjithashtu dhe projektet e tjera të cilat kanë qenë pjesë e angazhimit tonë për të krijuar kushte më të 

mira jetese për qytetarët në të gjitha lokalitetet e komunës. Kemi punuar që investimet të shpërndahen në 

mënyrë sa më të drejtë dhe të balancuar, duke marrë parasysh nevojat reale të secilit fshat dhe secilës lagje. Në 

fushën e arsimit kemi vazhduar mbështetjen e institucioneve arsimore përmes investimeve në përmirësimin e 

infrastrukturës shkollore, krijimin e kushteve më të mira për mësimdhënie dhe mësimnxënie, furnizimin me 

inventar dhe pajisje të nevojshme, si dhe mbështetjen e aktiviteteve edukative dhe kulturore. Arsimi mbetet 

një nga shtyllat kryesore të zhvillimit të komunës sonë dhe investimi në të është investim në të ardhmen e 

brezave të rinj. Edhe sektori i shëndetësisë ka qenë në fokus të angazhimit tonë. Përmes përmirësimit të 

kushteve të punës në institucionet shëndetësore, furnizimit me pajisje dhe mbështetjes së vazhdueshme për 

personelin shëndetësor, kemi synuar rritjen e cilësisë së shërbimeve për qytetarët. Jemi të vetëdijshëm se 

nevojat në këtë sektor janë të mëdha dhe do të vazhdojmë të punojmë për t'i adresuar ato në bashkëpunim me 

institucionet kompetente. Bujqësia vazhdon të jetë një nga sektorët më të rëndësishëm të ekonomisë së 

Komunës së Vitisë. Për këtë arsye kemi vazhduar mbështetjen e fermerëve përmes programeve komunale, 

këshillimit profesional dhe bashkëpunimit me institucionet përgjegjëse për të krijuar mundësi më të mira 

zhvillimi për prodhuesit tanë. Objektivi ynë mbetet rritja e prodhimit vendor dhe përmirësimi i pozitës 

ekonomike të familjeve që jetojnë nga bujqësia. Një rëndësi të veçantë i kemi kushtuar edhe zhvillimit 

ekonomik lokal. Përmes bashkëpunimit me bizneset, investitorët dhe organizatat partnere kemi punuar për 

krijimin e një mjedisi më të favorshëm për zhvillimin e aktiviteteve ekonomike dhe hapjen e vendeve të reja 

të punës. Administrata komunale ka vazhduar përpjekjet për të ofruar shërbime më efikase dhe procedura më 

të shpejta për qytetarët dhe komunitetin e biznesit. Në fushën e kulturës, rinisë dhe sportit kemi mbështetur 

organizimin e aktiviteteve kulturore, sportive dhe rinore, duke krijuar hapësira që të rinjtë të zhvillojnë talentet 

e tyre dhe të marrin pjesë aktive në jetën publike të komunës. Investimi në rininë tonë është investim në 

zhvillimin afatgjatë të komunës dhe në forcimin e kohezionit shoqëror. Të nderuar anëtarë të Kuvendit, përveç 

realizimit të projekteve zhvillimore, kemi punuar edhe në forcimin e transparencës institucionale. Kemi 

vazhduar publikimin e vendimeve, njoftimeve dhe aktiviteteve komunale, organizimin e dëgjimeve publike 

dhe konsultimeve me qytetarët, duke synuar që vendimmarrja të jetë sa më gjithëpërfshirëse dhe sa më afër 

interesave të komunitetit. Në aspektin financiar, administrata komunale ka vazhduar menaxhimin e kujdesshëm 

të buxhetit, duke respektuar parimet e ligjshmërisë, ekonomicitetit dhe përgjegjshmërisë në shpenzimin e 

mjeteve publike. Çdo projekt dhe çdo investim është planifikuar duke pasur për synim përdorimin sa më 

racional të buxhetit dhe sigurimin e përfitimit maksimal për qytetarët. Procedurat e prokurimit publik, dinamika 

e financimit të disa projekteve, rritja e kostove në treg dhe kërkesat gjithnjë në rritje të qytetarëve kanë ndikuar 

në ritmin e realizimit të disa aktiviteteve. Megjithatë, këto sfida nuk e kanë zbehur përkushtimin tonë për të 

vazhduar punën me seriozitet, profesionalizëm dhe përgjegjësi. Jam i bindur se rezultatet e arritura gjatë kësaj 

periudhe janë rezultat i bashkëpunimit institucional ndërmjet ekzekutivit dhe Kuvendit Komunal, punës 

profesionale të administratës komunale, angazhimit të drejtorive komunale, bashkëpunimit me institucionet 

qendrore, donatorët, partnerët tanë zhvillimorë dhe, mbi të gjitha, besimit dhe bashkëpunimit të qytetarëve të 

Komunës së Vitisë. Dëshiroj të shpreh mirënjohjen time për secilin zyrtar komunal, secilin punonjës të 

administratës, mësimdhënësit, profesionistët shëndetësorë, fermerët, bizneset, organizatat e shoqërisë civile 

dhe të gjithë ata që kanë kontribuar në zhvillimin e komunës sonë. Rezultatet nuk janë meritë e një individi, 

por fryt i punës së përbashkët dhe i bashkëpunimit të vazhdueshëm. Të nderuar anëtarë të Kuvendit, pjesa e 

dytë e vitit 2026 do të jetë po aq dinamike sa gjashtëmujori i parë. Prioritetet tona do të mbeten përfundimi i 

projekteve kapitale në realizim, fillimi i projekteve të reja të planifikuara, rritja e efikasitetit të administratës 

komunale, përmirësimi i mëtejmë i shërbimeve publike dhe zgjerimi i bashkëpunimit me institucionet vendore 

dhe ndërkombëtare për sigurimin e investimeve të reja. Ne do të vazhdojmë të punojmë me përgjegjësi, 

transparencë dhe përkushtim për t'u shërbyer të gjithë qytetarëve pa dallim, duke pasur gjithmonë në fokus 

interesin publik dhe zhvillimin e qëndrueshëm të Komunës së Vitisë. Në përfundim, më lejoni të ritheksoj se 

raporti që po shqyrtojmë sot nuk duhet parë vetëm si një përmbledhje e aktiviteteve të realizuara gjatë gjashtë 

muajve të parë të vitit. Ai është një dëshmi e angazhimit tonë për një qeverisje të përgjegjshme, transparente 

dhe të orientuar drejt rezultateve konkrete. Besoj se përmes dialogut konstruktiv, bashkëpunimit institucional 

dhe mbështetjes së ndërsjellë do të arrijmë të realizojmë edhe objektivat që kemi vendosur për pjesën e mbetur 

të vitit, gjithmonë në funksion të përmirësimit të mirëqenies së qytetarëve tanë. Ju falënderoj për vëmendjen, 

për bashkëpunimin dhe për kontributin tuaj në zhvillimin e Komunës së Vitisë. 

    z.Labinot Bislimi: Unë e dëgjova kryetarin dhe kisha thënë që një fjalim i tillë, kushdo që të kishte mbajtur 

këto 12 vitet e fundit, do të kishte qenë i njëjtë, se në këto fjalë të harrnuara vërtet njëra me tjetrën kurgja nuk 

ka, përveç se diçka të përgjithshme që kurdo në çfarëdo kontesti e mban me i dhënë të njëjtat sene. P.sh., çka 

domethënë kryetari me "përdorim sa më racional të buxhetit"? Çka i bjenë, a është përdorimi racional i buxhetit 

kur shtron asfalt nëpër kodra e male e nuk ki parkingje në Viti? A është përdorim racional i buxhetit kur 

investon në shkolla por nuk ke nxënës? Unë dua ta di si qytetar dhe si përfaqësues i qytetarëve: çka kupton me 

"racional"? Çka i bjenë – "shtylla e arsimit është shumë e rëndësishme për Vitinë dhe ne e mbështesim 

edukimin" – kur ti i ke humbë 7 mijë nxënës këto vitet e fundit dhe ke vazhdu' me investu' në shkolla të reja, i 

ke ndërtu' 10 shkolla, kur i ke 4 nxënës për profesor te shkolla e mesme profesionale. Te sektori i bujqësisë, 

tepër e rëndësishme për komunën e Vitisë, kjo gjë e përgjithshme, edhe djali im 11 vjeç mundet me theksu një 

gjë të tillë, po çka është i rëndësishëm, cilat janë mbështetjet reale, politikat bujqësore të cilat i ndjek komuna 

e Vitisë? Çka i bjenë "e kemi mbështetë ekonominë lokale"? Çka konkretisht, cilat vende të reja të punës janë 

hapë? Ose "faleminderit administratës që kemi zhvillu Vitinë". Ku është zhvillu Vitia? Ajo rruga që e keni bë 

me kalldrëm, apo sheshi që është pa projekt dhe na nxjerr telashe se është bërë në mënyrë shabllon, apo zona 

industriale? Ku është zhvillu' komuna e Vitisë, apo regjimi i ujërave që e keni rregullu'? Tek prioritetet për 

gjysmëvjetorin e dytë thotë "kemi me i përfundu' projektet", po këta me pasë thënë edhe para 4 viteve apo 8 

viteve – projektet nuk janë të përfundu'. Cilin projekt keni me përfundu'? Palestrën sportive në Dobresh që 

është qe 8-9 vite, apo ajo shkolla e Pozheranit që ka pasë mbetë 9-10 vite që me zor është kry'? "Kemi me i 

vazhdu' projektet" – po cilat projekte, që t'i dimë, se transparenca nuk është pasi të bëhet diçka; transparenca 

është a priori, jo a posteriori. Qytetari duhet me e ditë projektin para se me ndodhë dhe duhet me qenë i 

informum' gjatë gjithë kohës. Unë mendoj që qytetari i Vitisë është i ngopur me fjalime të përgjithshme dhe të 

përgjithësuara; ne duam me i pa' si qytetarë dhe asambleistë konkretisht: qysh e mbështet, cilat janë politikat 

që je tu' i ndjekë në aspektin ekonomik, bujqësor, edukativo-arsimor etj.? Se nuk është me mbështetë edukimin 

kur ti i punëson 15 kuzhinjere në çerdhe. Nuk janë ato punësime të reja. 

     z.Sokol Haliti, Kryetar i Komunës: Faleminderit për vërejtjet. Digresionet që i ngrite, me vend e pa vend, 

disa aspekte janë për nivelin qendror, për Parlamentin, me i diskutu, për shkak se janë kompetenca të tyre. Unë 

jam i hapur për bashkëpunim pa dallime pozite e opozite. Çka është përdorimi racional i buxhetit në rrethanat 

në të cilat ne jemi momentalisht? Komunat, mbi bazën e asaj që ne duhet me pranuar realisht – unë nuk jam 

duke dashtur me kërkuar fajësi, nuk është me rëndësi kush ka nënshkruar, kush ka udhëhequr, kush është duke 

udhëhequr, është me rëndësi vazhdimësia, qeverisja e mirë dhe abrogimi i vendimeve të cilat i bëjnë dëm 

shërbimit qytetar dhe prishja e strukturës buxhetore që është kontrata kolektive. Nëse nuk ka diçka të saktë, 

një gjë është e saktë që, e di edhe ti, se nuk është faji i komunës. Unë sot këtu po e sqaroj se nuk është debat 

për komunën, por për nivelin qendror, për Parlament, se komunat janë duke falimentuar me buxhet mbi bazën 

e kontratës kolektive. Përmbaruesit, në momentin që i zotojnë mjetet, zotimin e mjeteve e bëjnë mbi bazën e 

buxhetit të rregullt që Kuvendi Komunal e ka miratuar, e Parlamenti natyrisht e ka miratuar buxhetin e 

përgjithshëm të shtetit. Kur ta miraton Parlamenti buxhetin e përgjithshëm të shtetit, buxheti shndërrohet në 

ligj, dhe ne kemi pasur buxhet në 2023-2024, 2024-2025 me vit kalendarik, dhe kemi kornizë afatmesme 

buxhetore shtetërore. Dhe krejt komunat në Kosovë momentalisht e kanë një problem: strukturën buxhetore e 

kanë të prishur për shkak të kontratës kolektive të prishur, e cila i penalizon në grant të performancës, për 

shkak se i penalizon auditori dhe i kanë tri humbje për shkak se marrëdhëniet kontraktuale sërish shkaktojnë 

humbje me përmbarues, se ti i ke veç raportet, pastaj mbeten mjetet juridike që munden me qenë edhe penale. 

Por kjo është dashur ose me u abrogue, ose me u subvencionue për shkak se buxhet kemi pasur në nivel 

qendror; Ministria e Financave është dashur me e bë, pavarësisht se kush është apo kush ka qenë. Racionaliteti 

tash është kështu: shumë prej aktiviteteve të rëndësishme, jo më pak të rëndësishme, por jo prioritare, disa i 

kemi ndalur për me iu dhënë aktiviteteve për mbulime buxhetore, aktiviteteve prioritare. P.sh.: prioritare janë 

shërbimet mjekësore, sigurimi i materialit mjekësor, emergjenca, brigata e zjarrfikësve, shërbimet publike, 

mirëmbajtja verore-dimërore, bursat e studentëve. Dhe çka kemi ndalur? I kemi ndalur disa aktivitete të cilat 

janë planifikuar me koncept buxhetor, i kanë zerat e vet buxhetorë, por ato zera buxhetorë janë miratuar në 

organe jo vetëm nga qeveria, i ka miratuar edhe Kuvendi, që domethënë nuk mujnë [munden] me u aplikue 

përmes mungesave buxhetore, sepse struktura buxhetore është prishur. Shumë herë e kam thënë: mundet 

qeveria me të dhënë pare sa të duash, por nëse ta prish strukturën buxhetore, pesëfish me të dhënë më shumë, 

nuk e zëvendëson, se struktura buxhetore i mbulon të gjitha: i mbulon pjerinat, hendikep, pjesën sociale, 

arsimin, mirëmbajtjen, shërbimet publike, shëndetësinë, të gjitha sektoret, këtu është esenca, ne këtu kemi 

hendikep. Te pasqyrat mund ta shihni se sa pare na kanë marrë viteve të fundit. P.sh., një mandat 4 vjet është 

10 milionë investime kapitale. Nuk jam duke folur vetëm për investime kapitale, jam duke folur për zera 

buxhetorë që na kanë marrë shërbime publike, shëndetësi, arsim. Ne nuk kemi mundësi me u furnizue as me 

mjete higjienike, rrymën, mirëmbajtjen nuk kemi mundësi me bë. Komuna e Vitisë është gjetur disi me 

donatorë dhe me grant të performancës, kemi qarkulluar, kemi tejkaluar situatën, se shumë komuna as për 

rrymë nuk kanë pasur mjete. Ky është racionaliteti, domethënë: paratë e zyrës së kryetarit të cilat i kam pasur, 

i kam aprovuar, i kam çuar në orientime; veturat i kemi ndalur se nuk kemi pasur pare as për naftë; në sektorin 

e mbrojtjes e kontrollit ne rrezikojmë aktivitetet; tash i kemi pasur situatat e emergjencës, e kemi pa çka është 

sektori i mbrojtjes e kontrollit me qenë ekspeditiv. Ky është orientimi ynë për racionalitetin e buxhetit, 

domethënë në kuadër të rrethanave dhe kushteve, përndryshe një qeverisje nënkuptohet funksionale në 

momentin që harxhon buxhetin që ka planifikuar në të gjitha zerat buxhetorë, por tash na e ka pamundësuar 

me i harxhuar dhe tash kemi bërë renditje dhe rirenditje të prioriteteve dhe racionalitet të shpenzimeve. Dhe 

tjetra: rruga nëpër male – nuk bën Kuvendi Komunal me diskutu' kështu për territorin e vet administrativ-

gjeografik. Nëse është rruga nëpër male: e Godenit, Mjakut, Kodrës së Furrës, Stançiqit, e Sllakocit, Rruga e 

Mbretit që dalim te Begraca, që lidh Sodovinat, Sllatinat, e lidh krejt atë grykë, Stubllën e Poshtme, e Lubishtës, 

Kolishtës, lagjes Shaqiri etj., etj. – unë sillem si person i përgjegjshëm i cili para qytetarëve kam premtuar se 

ka me kthy' jetën aty, jam duke u munduar me kthy' jetën, edhe me rrymë (dje kam pasur takim me KEDS etj.). 

Nëse ne i kushtojmë rëndësi pjesës urbane, investimeve në shesh, është pjesë tjetër, e ka zerin buxhetor të vetin 

edhe te shërbimet publike dhe investimet kapitale, por ne i kemi edhe shumë lagje dhe rrugë bujqësore që i 

kemi shtruar. Prandaj na ka penguar në këtë periudhë, edhe pse kemi planifikuar. Është mirë me pa' edhe 

planifikimin buxhetor të rrugëve në mënyrë që qeveria komunale me qenë transparente me planifikim në 

secilën lagje, me pa' që në pamundësi të këtij buxheti që janë duke na marrë, ne nuk jemi duke mujtë [mundur] 

me i rregulluar dhe me i shtruar ato rrugë; përndryshe, nevoja është e madhe. Ne krijojmë parakushte dhe 

kushte për fermerët dhe qytetarët, lagjet, domethënë krijojmë rrugë, shërbime publike, kanalizime, parakushte 

për zhvillim ekonomik. E ekonominë e zhvillon Zona Ekonomike, inkubatori, e zhvillojnë lokalet të cilat 

përhapen përditë në Viti, nuk ka mbyllje, dhe aty punësohen njerëz: 2-3 veta me u punësu' në një biznes – 

familja e vet e të tjerë punëtorë. Në ndërkohë, te punësimi nëpër çerdhe, ti e dinë, këshilltar, që unë kam 

premtuar se të rinj e të reja, sa më shumë që kam mundësi kam me punësu, dhe sot e them këtu në parime: aty 

ku kemi mundësi. Edhe çerdhen tjetër ne veç e kemi gati, është duke u përgatitur, jemi duke ecur në hapa dhe 

parametra çfarë ne i kemi paraparë. Në këtë kuptim, për politika bujqësore, me më thënë ti mue [mua] që unë 

kam punuar sistemin zhvillimor të sistemit të Kosovës dhe kam punuar prej zeros kur është krijuar Drejtoria 

për Bujqësi në Viti, dhe e di sistemin zhvillimor bujqësor qysh zhvillohet, me çfarë kapaciteti, qysh shtrihet, 

çfarë bashkëpunimi, qysh organizohet organizimi i fermerëve, mbrojtja-kontrolli është temë tjetër. 

Përgjegjësitë komunale duhet me i ditë: kush i ka emergjencat, sistemin kundër breshërit, aviacionin bujqësor 

për spërkatje, kush i ka fondet emergjente për kompensim të dëmeve? Pastaj kemi me folë. Komuna i bën ato 

çka i ka mundësitë, kapacitetet dhe kompetencat, por nuk domethënë mos me bashkëpunue bashkë për me 

realizuar atë që quhen dyshinë, apo dy nivelëshe. Ne tani e kemi edhe nivelin e tretë që na është krijuar në 

sistemin e bujqësisë, që ju nuk po e potenconi, se më lehtë është me kritikuar atë që ke përballë. P.sh., niveli i 

tretë, me kushtet e dini mirë që nuk ka 3 nivele, janë 2 nivele: është niveli qendror dhe lokal. Tash na ka dalë 

niveli i tretë, është një inhibitori i përshpejtimit ose ngadalësuesi i përshpejtimit: nivel lokal dhe qendror që 

janë 2 nivele, me Kushtetutë. Kushtetuta nuk njeh nivel të ndërmjetëm; tash na kanë marrë Inspektoratin e 

Bujqësisë në regjion, Inspektoratin e Veterinarisë, Pylltarinë. Komuna duhet me bë' masterplan mbi bazën e 

masterplanit qendror me institucionet shkencore afariste, bashkëpunon sistemi zhvillimor që quhet ministri; 

komuna horizontalisht bashkëpunon me nivelin qendror, por i zhvillon politikat brenda kompetencave të veta: 

çfarë subvencione, fonde, edhe emergjence edhe zhvillimore ka komuna për bujqësi që po mujka [mundet] me 

bë' shumë? Por unë një gjë e di, që Komuna e Vitisë ka bërë me pak buxhet shumë më shumë se ministria këto 

10 vitet e fundit, sesa me shumë buxhet për bujqësi, për shkak se u ka dhënë mjete agroteknike, mekanizëm 

bujqësor fermerëve, i ka përkrahur, trajnuar, përgatitur; ne kemi shoqata që tani kanë bërë fabrika mbi bazën e 

asaj që kanë nisur prej zeros në sferën bujqësore. Prandej sfera lëvortare, blegtorisë, drithërave strategjike etj. 

është në nivelin e kompetencave qendrore për me u subvencionue. Unë ia kam bërë kërkesën me shkrim nivelit 

qendror që ata me dashtë drithërat strategjike mos me i lanë 17 centë, me I dekoraju. Me përpunues industrial, 

për 5 minuta mundet me ndreqë dhe me thënë: "Jo fermerit 17 centë, por 40 centë ke me ia marrë", dhe me bë 

profitabilitet, asnjë plëmbë e tokës mos me mbetë djerrinë, por me i plotësu nevojat për kokë banori me drithëra 

të bardha, që i bjenë me grurë. Sa i përket aspektit të ujërave, nëse Vitia ka qenë më mirë në aspektin e 

parandalimit të vërshimeve sesa në periudhën time, domethënë më së shumti në Kosovë kam bërë në 

rivitalizimin e lumeneve, përroqeve në këtë drejtim, se e kam njohur këtë domen. Më së shumti unë kisha 

filluar te Morava në trekëndëshin Skifteraj-Budrikë, kam filluar kur kam qenë në Ministrinë e Bujqësisë. Unë 

mendoj që kompetencat e Ministrisë së Ambientit mbi lumenjtë dhe rivitalizimi në mirëmbajtjen e tyre duhet 

me u rivitalizue, i kanë fondet dhe kompetencat ligjore, komunat nuk i kanë, por arteriet, të gjitha arteriet e 

organizmit hidroekonomik, siç ka qenë kjo zone, kanë qenë të mbyllura. Kur kanalet mbyllen, organizmi vdesë, 

domethënë ndodh ajo që shkruan edhe në librat e shenjtë: shterren puset e çohen përroqet, dhe ajo të merr për 

5 minuta. Ne kemi projektin e Ibër-Lepencit që Banka Botërore është duke punuar, por duhet me i ndihmu' 

ministria që me rikthy' atë projekt për sistemin e ujitjes, që i bjenë hidroekonomik, e kthen në përparësi, 

domethënë nga vërshimet e kthen në përparësi, siç e kemi kthy' ne në shëtitore, nga vërshimet që na merrshin 

qytetin. Prandaj Vitia te ujërat ka bërë shumë. Tek përfundimi i projekteve: projektet janë 3, 2, 1-vjeçare. Dhe 

palestra që po e përmend këshilltarja është 10-vjeçare, e kanë lanë kështu se nuk po dojnë [duan] me përfundue. 

Po tash ka emër, mbiemër, kompetenca, procedurat krejt janë, dihet kush është donator; shkolla e Pozheranit 

është ashtu, por një gjë ta dimë: shkolla as temel, as gurthemel nuk ka pasur, kam ardhur e kam qitur 

gurthemelin, sikur palestren ma kanë ndalur, por e kam përfunduar dhe kam qenë stoik, se deri në fund i kam 

shty' me i riparue edhe ato të fundit që me qenë shkolla profesionale. Palestrën janë duke e shty, është e vërtetë, 

ajo nuk është e një partie, palestra është e qytetarëve, e taksapaguesve. 

     z.Labinot Bislimi: Kryetar, racionaliteti nuk është me kur ti nuk ke buxhet dhe nuk e ke çare pa nda prej 

zyrës tane një pjesë, se ajo është detyrim, është shtrëngim, duhet me bë dallimin. Racionalitet është kur ti zyrën 

tane nuk e bën sikur me qenë guvernatori i Njujorkut, por e kishe pasë aty brenda e e kishe përdor buxhetin 

tjetërkund, apo QMF-të që i kam thanë prej kohës, të cilat duhesh me i shndërru në çerdhe e jo me ndërtu 

çerdhe të reja apo me nda parcela të reja – kjo është racionalitet. Në aspektet e tjera, për ujërat, ne nuk jemi t'u 

fol për vërshime, jemi t'u fol për përdorimin e ujit dhe për regjimin e ujërat. Sot asnjë pikë uji Vitia nuk e ka 

kërkund, një pus nuk e ka, dhe kur fole që i kam rivitalizu lumenjtë etj., a e ke pa çka ke bë në Buzovik atje? 

A asaj i thu punë, apo jo, kryetar? Më vjen keq. Tash, kur thua për bujqësi etj., unë jam i gatshëm me t'dalë 

përballë kurdoush. Unë e di që ti bujqësinë e njef më mirë se unë, ndoshta din me bë patate, speca e patëllxhanë 

më të mira, mirëpo në politikat bujqësore jemi t'u folë dhe në politika ekonomike. Ky është dallimi, se unë 

ndoshta nuk di me i bë patatet më mirë se ti, ama e di se çka janë politikat bujqësore ndoshta më mirë se ti, 

prandaj kurdoush përballemi në këtë drejtim. Pastaj, e ke një problem që nuk e ke kuptu rolin tanë: e para 

punës, nuk je qeveri komunale, por je qeverisje komunale. Ky është një dallim mes fjalëve – dhe nuk je ti që 

punëson, se nuk je i thirrur për me punsu njerëz, jo me kriju vende të reja të punës në administratë e sektorin 

publik, po je i thirrur për me kriju zhvillim ekonomik, konfiguracion që me mujtë sektori privat me punsu, 

dmth. që kur flasim për racionalizimin e komunës, ti duhesh me e reduktu sektorin publik dhe je i thirrur për 

këtë për me mujtë me e zhvillu sektorin privat. 

     z.Sokol Haliti, Kryetar I Komunës: Ti ke qenë kundërkandidati im në zgjedhje, edhe ne kemi garu bashkë 

dhe ne kemi paraqit platforma para qytetarëve. Ti ke thanë: "AMF-të i kthej në çerdhe", unë kam thanë: "AMF-

të kanë me u rritë", se shërbimet shëndetësore për qytetarët në mjekësinë familjare dhe përkujdesja shtëpiake 

shëndetësore na nevojitet shumë – për kokë banori ende kemi mangut. Qytetarët më kanë votu mu, dhe unë po 

them se çerdhet kanë me u bë të reja, edhe AMF-të etj. Përdorimi i ujit dhe regjimi i ujërave: kurrë më shumë 

nuk kemi punu se në këtë periudhën e fundit dhe me sukses në aspektin e plotësimit të nevojave për ujë të 

pijeve, për shkak se kemi aritë me nxjerrë 6.3 milionë projekt me Bankën Botrore, që veç janë kry krejt 

procedurat, veç janë t'u fillu për rritje të kapacitetit të ujit për 5 fshatrat, ka fillu projekti. Tash me KEDS-in e 

kemi nxjerrë përfundimisht për 2 trafo të tjera, i kemi përgadit projektet e tjera për funksionalizmin e ujit edhe 

në fshatra të tjera, jemi t'u punu shumë, por keni me pa rezultatin. Në 4 fshatra veç jemi t'u punu: në Fshatin e 

Ri me 14 shtator është data që finalizohet lëshimi i ujit, në Ramjan mas 1 jave, Radivojcin jem t'u e fillu, ato 

janë me buxhet të komunës. Te nënçmimi i patates, i produkteve bujqësore, si e the ti, ke digresion nënçmues 

edhe ndaj fermerëve edhe ndaj meje – nuk lejoj, për shkak se bujqësia është profesioni më i vjetër, por më i 

ndershmi, prandaj jam krenar për atë punë. 

     znj.Elsa Jahija: Përshëndetje për të gjithë të pranishmit! Raporti 6-mujor që kemi para nesh pasqyron një 

realitet që nuk mund ta anashkalojmë. Është e qartë se Komuna e Vitisë po ballafaqohet me vështirësi serioze 

financiare, të shkaktuara kryesisht nga mjetet buxhetore që po ekzekutohen nga përmbaruesit. Kjo situatë ka 

ndikuar drejtpërdrejt në dinamikën e realizimit të investimeve kapitale. Megjithatë, pikërisht në periudha të 

tilla matet përgjegjësia institucionale. Kur buxheti është i kufizuar, nuk mund të vazhdojmë me të njëjtën 

logjikë të planifikimit; është e domosdoshme të bëjmë një ridefinim të prioriteteve tona. Mendoj se nuk është 

në interes të qytetarëve të nisim dhjetëra projekte e t'i lëmë të papërfunduara. Një rrugë e nisur e papërfunduar, 

një trotuar i lënë në gjysmë apo një objekt që pret financim për vite të tëra nuk përbëjnë sukses. Qytetarët kanë 

nevojë për investime që përfundojnë me kohë, me cilësi dhe që u hynë në funksion menjëherë. Prandaj, kërkoj 

që ekzekutivi komunal t'i rishikojë programin e investimeve kapitale dhe të hartojë një listë të qartë prioritare, 

duke iu përshtatur projekteve me mundësitë reale financiare të komunës. Le të ecim projekt pas projekti, duke 

përfunduar secilin me standarde të larta, e jo duke shpërndarë buxhetin në aq shumë investime sa në fund të 

mos kemi të përfunduar asgjë siç duhet. Po aq e rëndësishme është edhe cilësia e punimeve. Nuk mjafton vetëm 

realizimi i projektit; duhet të garantojmë se ato zbatohen sipas standardeve teknike dhe kontratave të 

nënshkruara. Për këtë arsye, kërkoj një mbikëqyrje shumë më të rreptë nga organet përgjegjëse, kontrolle të 

vazhdueshme në teren dhe llogaridhënie nga çdo operator ekonomik. Çdo euro e qytetarëve duhet të investohet 

me përgjegjësi dhe të prodhojë vlerë afatgjatë. Në fund, dua të theksoj se kjo nuk është kritikë për hir të kritikës; 

është një propozim që buron nga përgjegjësia jonë si përfaqësues të qytetarëve. Nëse sot marrim vendime të 

guximshme, prioritizojmë projektet dhe rrisim kontrollin mbi cilësinë e tyre, do të kemi më pak projekte në 

letër, por shumë më tepër projekte të përfunduara në teren. Besoj se ky është standardi që qytetarët e Vitisë 

presin nga të gjithë ne. 

     z.Sokol Haliti, Kryetar i Komunës: Faleminderit shumë, këshilltar! Me të thanë të drejtën, afër 100% 

mundohem me zbatu atë çka je t'u e thanë ti, jo vetëm, por me bashkëpunëtorë, me takime të progresit, 

planifikuesit, mbikëqyrësit, me këto kapacitete që i kemi profesionale reale. Kjo ndërlidhet me një pyetje të 

kaluar: po ndreq rrugë në male, trotuare etj. Momentin kur një projekt kapital planifikohet dhe hyn në 

procedurë, mirret vendim, hyn në buxhet dhe shkon në prokurim, ti ke obligim me e kry, me e përfundu, nuk 

mundesh me e lanë atë me ndreq një tjetër. Këtë tjetrin mundesh me e ndreq me ndonjë grant, performancë, 

donacion, bashkëfinancim, por projektet duhet me u përfundu. Projekti i cross-border-it që e përmendi 

parafolësi, ai duhet me u përfundu në mënyrë dinamike, dhe kur të përfundon, duhet me e dhanë vlerësimin, 

se ato vërejtje që i dha ky edhe unë i kam dhanë, se atje ka mujtë me u bë puna, ambienti mos me u lanë i 

shkatërruar, krejt me u rregullu më mirë, edhe pse dinamikën e ka më të gjatë. Duhet me ditë edhe një send: 

unë kam ardhë me një projeksion që kam premtu, dhe e qes para vetit e shoh që unë këto i kam premtu, dhe 

me u mundu me u kry brenda mandatit. Ne nuk kemi buxhet me i kry për 1 vjeçar tash disa projekte që i kemi 

planifku, edhe vjet nuk jemi t'u mujtë me i kry për shkak se në atë kod buxhetor na i kan marrë mjetet; ndoshta 

te ambienti nuk t'i ka marrë, po te rurale, te asfaltimi, aty të ka prek përmbaruesi. Normal që këshilltarët dhe 

qytetarët nuk janë fajtorë, por as ne në nivelin komunal nuk jemi fajtorë. Për ne është e dhimbshme se po na 

prishin strukturën buxhetore. Ne mundohemi me tregu realitetin saktë se si është, pa tendenca partiake; ne 

duhet me tregu drejtë që ne kemi marrë frikë, edhe paratë e rregullta të taksapaguesve të Vitisë, d.m.th. të hyrat 

vetanake po na i marrin, se aty kemi pasë mundësi me Kuvend Komunal me i ridestinu. Unë jam me shpresë 

se kanë me marrë vendime të drejta me u a rikthy buxhetin komunave, me jua përmirësu strukturën; besoj që 

kemi me shti planifikime në projekte të qëndrueshme, kualitative dhe dinamikë. 

     z.Basri Aliu: Lidhur me pikën e rendit të ditës, dua t'u drejtohem këshilltarëve komunalë që të jenë më 

edukativë në kuptimin e diskutimeve, dhe mos të flasin prej vendit derisa diskuton dikush tjetër pa e përfundu 

mendimin e vet. U përmend edhe më herët se kryetari gjoja e tha në pika të trasha informatën 6-mujore. 

Normale është se duhet të thuhen në pika të trasha, në mënyrë që pasi e kemi lexu materialin që e kemi, me i 

bë pyetje – përveç kryetarit, edhe drejtorëve që i kanë kry punët të cilat janë dhanë në këtë informatë. Thotë se 

projektet janë pa transparencë; unë nuk mendoj që janë pa transparencë, sepse në këtë kuvend kanë kalu, në 

këtë kuvend dhe ato projekte që janë, po i shohin. Ne nuk mundemi me flasu vetëm bardh e zi, por edhe me 

ngjyra: ku punohet, ka edhe gabime, por a duhet të përmirësohen? Gjithsesi, sepse ne duhet me shku nga ajo 

që sa më pozitive me qenë, me dhanë kritika, po jo të thuhen në përgjithësi, të kalohet prej rendit të ditës që 

kemi, gjashtëmujorëshit, e kësaj informate, të kalojmë në projektet e viteve paraprake etj. Ne sot jemi tubu me 

diskutu për informatën 6-mujore. Edhe anë tjetër, se po flitet këtu se gjoja nuk po lejohet transparenca: debati 

është t'u u leju tepër prej kryesuesit! A kanë të drejtë këshilltarët ta thërrasin, sikur sot që mori një pikë, e futi 

këshilltari, edhe të tjerët kanë të drejtë me thirrë dhe me diskutu lidhur me ato pika që ata mendojnë që duhet 

të diskutohen. Unë në përgjegjësi, sa e kam parë informatën, kjo paraqet një realitet që ka ndodh këtë 6-mujor: 

janë punët që disa janë kry, i di vështirësitë cilat janë, se kontrata kolektive e ka prish strukturën buxhetore. 

Unë edhe në KPF i kam thanë drejtoreshës: "Mos kofsha në lëkurë tane", sepse duke ditë se sa janë vështirësitë 

lidhur me këto. 

     znj.Majlinda Shabani: Përshëndetje për të gjithë të pranishmit! E para, unë kisha pasë një lutje sa i përket 

debatit: mendoj se është mirë me u kriju një standard në këtë rast prej anës së kryetarit, sepse ne e dimë që 

kryetarin e kemi shumë rrallë në seancat e Kuvendit Komunal. E kemi parë që ka një raport të punës të cilin e 

ka sjellë me dokumente para neve, kështu që është hapësira, raporti ekziston, ne kemi pa, duhet me i shpreh 

pyetjet, çka i kemi dilemat tona, mandej kryetari me na dëghu dhe me u përgjigj. Mendoj se kjo çështja e 

debatimit, për me u mundu me na hipnotizu a ku di unë çka është qellimi kryetar që ne me hup edhe esencën 

e debatit, për mua kjo nuk qëndron. Kisha dashtë me besu që raportimi i ditës së sotit për këtë periudhë të 

raportit të punës realisht ka të bëjë me çështjen që ju, si kryetar i komunës, e keni shumë të rëndësishme 

çështjen e transparencës dhe llogaridhënies. Por ne gjithë e dimë që kjo nuk qëndron, e dimë që e ki obligim 

ligjor me pru; mos të kishte qenë obligim ligjor, nuk e kishishe sjellë fare këtë raport të punës, qysh nuk e ke 

sjellë vitin e kaluar që e ke bë një shkelje mjaft të madhe. Është mirë, nënkryetar, me na ndëghu edhe neve, se 

një të tretën e buxhetit është t'u ta marrë përmbaruesi dhe gjykata, dhe ti duhesh me ardhë me raportu në 

kuvend, me diskutu bashkërisht me neve dhe me gjetë zgjidhje për këtë problem. Nuk është në rregull ti, si 

kryetar i komunës, mos me pas qasje në buxhet tanin, por me pas qasje përmbaruesi; ti, si kryetar, duhesh me 

i ditë borxhet për vitin pasues, duhet me bë një planifikim për borxhe që i ki. Ti po arsyetohesh te kontrata 

kolektive, vendimet gjyqësore, te përmbaruesi. Nuk e di sa je në dijeni, e ke shkatërru komplet qytetin e Vitisë, 

kryetar! Ti çka je t'u dashtë me bë: me instalu një mendësi politike që ka tregu se nuk ka kurrfarë vizioni; e ke 

bë sheshin e Vitisë pa asnjë konsultim publik, pa qenë prioritet i qytetarëve, e ke blloku qytetin, ke bë rrugë 

dykahëshe pa i plotësu kriteret, e ke bë rrugën rreth lumit Morava pa i konsultu bizneset e qytetarët, ke leju me 

u punu atë projekt. Kur e ke pa që nuk është t'u shku qysh duhet, këta zyrtarët që i ke këtu për projekte, zyrtarët 

e prokurimit, inxhinierët për besë, nuk e di çfarë pune bëjnë! Unë kam ngrit këtë vazhdimisht: qysh lejon ti një 

projekt që nuk bëhet si duhet me u zhvillu dhe me u lëshu në funksion të qytetarëve? Qysh mundesh me dalë 

ti me flitë për vizion, për qeverisje të mirë të komunës së Vitisë, kur ti për 10 vite qeverisje nuk ke arritë me i 

zgjidh problemet më bazike: e ke ujin e pijshëm, ndriçimin publik, shërbimet, mos të flasim mandej për 

politikat sociale. Unë dua të marrë informacion të saktë për disa projekte të cilat janë të listuara në listën e 

prezantimit analitik të investimeve. Për besë, është shumë nivel i ulët, ndjej keqardhje për këtë nivel të ulët të 

debatit që je t'u e bë në Kuvend Komunal; nuk të lejon as me i shpreh pakënaqësitë, po don me na e ndalu 

fjalën, vjen ni herë në vit në Kuvend Komunal, nuk ki fare respekt për këshilltarët komunalë, nuk vjen me i 

diskutu çështjet më të rëndësishme, me i diskutu në kuvend, nuk i diskuton problemet me neve. Këta drejtorët 

që janë këtu e zyrtarët – shumë respekt për ta, por këta krejt e dinë që këta nuk veten për shumë çështja; çka 

veten ti, ne e dimë që asnjë drejtor nuk ekzekuton kurgja pa e marrë miratimin tanë, kryetar! E ti je në gjendje 

me pagu shuma milionëshe për shërbime këshilldhënëse dhe profesionale në Komunën e Vitisë, e me u arsyetu 

që projektet nuk po realizohen për shkak të kontratave kolektive? A e din, kryetar, që ke të kontraktum njerëz 

që marrin për shërbime këshilldhënëse dhe profesionale që kanë pagë mbi 1 mijë euro, edhe është absurd dhe 

nivel i ulët, është për keqardhje me u arsyetu? Arsyetohesh që nuk ke naftë – a e din sa e ulët është për Komunën 

e Vitisë, çfarë gjendje e ke pru Komunën e Vitisë, e ke shkatërru komplet, e mundohesh me ardhë në kuvend 

me instalu këtë lloj debate? Është për keqardhje kjo çka na flasim dhe ngojmë ligjërata të kota. 

     z.Sokol Haliti, Kryetar i Komunës: Këshilltare, është për keqardhje me shku me ia mbyllë njerit 

qumështoren pa ligj dhe me hile, qysh ke shku ti me atë mujen. Kjo çka jeni tu e bë ju është për keqardhje, jeni 

tu e shkelë ligjin me dy këmbë. Unë jam i interesuar me diskutu për tema të kuvendit komunal në rend të ditës. 

Në rend të ditës e kam informatën gjashtëmujore që jam tu e dhanë, dhe urdhno fol për informatën 

gjashtëmujore. Për temat të cilat je tu folë ti, pse faktikisht krejt në out je edhe profesionalisht; keni shku 

joprofesionalista me një ministri që i nevojitet krejt Kosovës e jeni tu bë hajgare, jeni tu e shkelë ligjin me dy 

këmbë. Edhe krejt Kosova në ujë me pasë qenë, ju me buxhet e me krejt në anën operacionale teknike nuk jua 

ka ni, se keni thirrë "Vitin" që e tha mirë këshilltari, por unë nuk dëshiratorë p.sh., se jam ekzekutiv, unë sot 

kam informatë, kam ardhë me informu. Unë në kuvend kam qenë dhe vij, por në kuvend nuk vi me zhvillu 

debate të kota që qytetarët e gërditen në kuvend; vi me zhvillu debate parimore argumentuese për aspektin për 

të cilin jemi të thirrur. Secili këshilltar është i thirrur për pjesën e vet, drejtori për pjesën e vet, kryetari për 

pjesën e vet; secili ka domenin dhe kompetencat e veta. Unë brenda kompetencave të mia që mi kanë ngarkuar 

qytetarët legjitimisht dhe legalisht, sillem bashkë me zyrën, drejtorinë komunale. Unë përveç ndërhyrjes ligjore 

në përputhshmëri në vetëqeverisjen locale, patjetër se organizimi i pushtetit lokal është i tillë siç dihet, 

pozicioni i drejtorive, i zyreve, i dikastereve të tjerë, pushtetet e ndara, dihet cilin rol e ka kuvendi e cilin 

ekzekutivi; roli i kryetarit është edhe ekzekutiv, nuk është vetëm menaxherial, prandaj unë patjetër, normalisht 

që kam me qenë bashkëpunues, kam me ndërhy aty ku nuk ndiqen procedurat. Por unë 100% bashkëpunëtorët 

i lë të lirë me vepruar, me iniciativa, me punë, me bashkëpunime. Diskursi negativ është ajo që po e thu ti. 

Tjetra, hipnotizim jo, është përgjigje argumentuese ndaj asaj që e ngriti këshilltari me pika me presje, është 

njëjtë dhe për ty. Vetëm një gjë që nuk dëshiroj me t'u përgjigj në asnjë pyetje që ke ngritur jashtë rendit të 

ditës: dëshiroj brenda rendit të ditës, asnjë nuk e ke brenda rendit të ditës. 

     z.Jakup Demiri: Kryetar, domethënë gjatë prezantimit të informatës për gjashtëmujorin e parë të vitit 2026 

dëgjuam shumë fjalë të mira për qeverisjen tuaj, domethënë e lëvdove aq shumë. Kjo është një narrativë e 

përsëritur e çdo viti. Por kur po hyjmë, po diskustojmë, po dalin problemet që po duhet ne me të vërtetë me i 

cekë disa tema, që ti tash me i qitë në pah. Tjetër gjë po thu kur po prezanton, e tjetër kur po hapesh me neve. 

Kur të është pika e rendit të ditës "Informata e kryetarit", ne kemi pjesën parlamentare të pyetjeve dhe 

përgjigjeve. Elhami bëri një pyetje pa hy në rend të ditës, por këtu po e bëj një pyetje: a ke një raport të dëmeve 

nga bresheri dhe këto që kanë ndodhur gjatë javës së kaluar, komisioni a ka punuar diçka apo jo? Kjo është 

pyetja e parë për ty, që ka të bëjë jashtë informatës, por e kemi në aspektin ligjor të rregullum. Në pika të 

shkurtera, në disa prej problemeve ne vazhdimisht kemi folur. Komuna e Vitisë e di që e ka një kontratë me 

një kompani për hartimin e projekteve, kanë qenë tri kontrata: 2021-2023, 2023-2026, dhe në 2024 keni lidhur 

tjetër, e që shuma e tri kontratave del me 844 mijë euro. Nuk e di a janë të paguara krejt, por shumica është e 

pagumë. Këtu te zyra për projekte, bazuar në detyrat e punës nga zyra e kryetarit të komunës dhe kërkesë e 

zyrës së projekteve, gjatë periudhës janar-qershor të vitit 2026 kemi pranuar në hartimin e projekteve, raportet, 

pranimin e tyre dhe mbikëqyrjen e zbatimit të projekteve. Përveç hartimit të projekteve të lartpërmendura – 

nuk e cek projektin ndërkohë, kjo është një kërkesë e jona e vazhdueshme ndër vite që kemi bërë e që sot na 

ka ardhur, por projektet nuk janë, kemi kryer këto punë: hartimin e detyrave projektuese (e di çka është), 

pranimin teknik të hartimit të projekteve të ndryshme (është e pakuptueshme – pranimin teknik të projekteve 

të përfunduara ka qenë një kërkesë që tri vitet e fundit vazhdimisht me ardhur me ditë ne se cilat projekte kanë 

pranim teknik dhe cilat nuk kanë), menaxhimin e zbatimit të projekteve, angazhime të tjera shtesë sipas 

kërkesave të menaxhmentit. Edhe kjo, nuk e di, mirë do të ishte me pasë sqarime më shumë, se jemi tu folë 

për investime kapitale në këtë rast. Kryetar, sa i përket planifikimit të investimeve kapitale në komunën e 

Vitisë, nuk ka planifikim, më vjen keq, kam edhe argument këtu. Për vite të tëra ne këtu votojmë Buxhetin, të 

cilit duhet t'i prijë Korniza Afatmesme e Shpenzimeve, me i ditë paraprakisht obligimet e mbetura të papaguara 

të cilat i kemi dhe mundësitë se cilat i kemi me bërë investime kapitale, dhe kjo nuk ndodh kurrë! Këtu është 

problem me ditë se sa kemi mundësi me investu, edhe sa kemi mundësi me implementu, dinamikën kohore në 

projekte, me implementu projekte, për shkak se në 2024 në shtator unë këtu kam listuar 27 projekte të cilat i 

kishin kaluar tri-katër vite pa u kryer. Me nënkryetarin e kemi diskutuar: këto obligimet kur të merren që nuk 

kryhen pagesat me kohë, për një muaj më vonë kanë kosto, fillojnë me 8 për qind e vazhdojnë me të tjerat. 

Tjetër, në lokalitete nuk e respekton listën prioritare të projekteve të cilat janë me interes të qytetarëve. Nuk 

dua me u lëshuar thellë, por e di për çka po flas unë; po nisem prej Smirës, vij prej aty. Për katër vite të mandatit 

të kaluar më shumë ke pasur investime në javën e fundit para zgjedhjeve sesa gjatë katër viteve projekte që ki! 

Ne nuk po e kemi një kohë që me i diskutuar këto tema që janë në interes të qytetarëve. Për këtë vit, i ki 

vendimet gjyqësore, p.sh., te gjashtëmujorši, sa t'i kanë marrë mbi 1 milion, kryetar? Me qenë pak më sinqertë, 

ne të gjithë e kishim pru këtu: sa janë vendime të gjykatave në aspektin e kontratës kolektive, dhe sa janë të 

tjera, se nuk janë krejt të kontratës kolektive, ka edhe të tjera, e i keni shënimet. Është mirë këtu me na ardhur 

me informatë: sa janë të ndara, si është situata, se jemi tu folur për paratë e komunës. Te uji i pijes, kryetar, në 

2021, para pesë viteve, ke përuruar 24 ujësjellës nëpër 24 lokalitete në Viti; tash nuk kemi ujë! Bjen një shi – 

jemi në vitin 2026 – një shi bjen, ndalet uji komplet, komuna e Vitisë është pa ujë të pijes. Te cilësia e punës 

në projekte vlen për t'u dëshiruar, për shkak se kemi shumë projekte, rrugë të asfaltuara, disa projekte prishen 

shumë shpejt, dëmtohen, dhe kompanitë, nuk e di, kurrë nuk kam parë që e kanë kryer një punë për së dyti. 

Një rrugë është shtruar në Smirë në vjeshtë; para tre muajve ajo ka filluar me u prishë. Kjo është gjendja! 

     z.Sokol Haliti, Kryetar i Komunës: Informata e kryetarit është për gjashtë muaj, është mirë me u fokusu 

në këtë temë, jo për krejt, se nganjëherë del diçka jashtë temës, por në përgjegjësi me u fokusu në informatën 

gjashtëmujore. Raporti për dëmet nga bresheri: na e kemi komisionin komunal, është duke e bërë vlerësimin, 

është kompetent profesional prej disa drejtorive. Komisioni komunal e bën vlerësimin, e dorëzon raportin edhe 

në kuvend, veç një dijeni që nuk është e lehtë, se kemi pasur dëme shumë dhe janë duke u lajmëruar 

vazhdimisht me argumente. Ne kemi bërë thirrje me u lajmëruar të gjithë ata që kan dëme, dhe drejtoritë janë 

aktive pranë komisionit me iu ndihmuar pranë qytetarëve. Mundemi me bë kërkesë të përbashkët për 

kompensimin e dëmeve; unë si kryetar e kam paraqitur si kryetar, pa dallime, si kryesues i kuvendit. Planifikimi 

i investimeve kapitale: Komuna e Vitisë mban seanca dëgjimore për buxhet vazhdimisht, dhe ju jeni të thirrur 

vazhdimisht me marrë pjesë, këshilltarët komunalë bashkë me kryetarët e fshatrave, bashkë me grupet e 

interesit, shoqatat e fermerëve, shoqatat e grave, shoqatat e bizneseve. Aty, mos koftë kryetari, nënkryetari 

është gjithmonë me drejtorin e financave, gjithmonë të thirrur të gjithë në lokalitete. Seancat dëgjimore për 

buxhet ne i kemi mbajtur më së shumti në nivel vendi. Këtë vit, planifikimi i seancave dëgjimore për këtë vit, 

që janë për me parapërgatit buxhetin, ju inkurajoj krejt me marrë pjesë. Atë që the, unë po e mbështes: duhet 

me pasë parasysh me i kryer projektet që tha dhe këshilltarja, me i kryer projektet ekzistuese që s'i kryjmë ne, 

se nuk janë në nivel komunal, p.sh. palestra e stadiumit të Pozharanit. Ata na kritikojnë edhe neve, sikur që na 

kritikojnë te uji i pijes. Po thu po ndalet në qytet uji. Ti e ke përvojën, e di kush është kompetent për ujë të 

pijes, kush e ndal ujin? Nuk e ndal komuna, e ndal kompania e themeluar në Parlament të Kosovës që quhet 

"Hidromorava", kompani rajonale, e cila drejtorin e ka atje, një njësi e ka në Viti, një njësi me kapacitete që 

nuk e ka rritur asnjëherë. Qaq e ka me punëtorë që 25 vjet pas luftës, ajo kompani është në majë! Takime të 

vazhdueshme kemi pasur; para një jave është ndërruar drejtori ekzekutiv, ka qenë më premtues, më impresiv, 

ta shohim në gjashtëmujorin e dytë. Nuk kam qenë i kënaqur me menaxhmentet e kaluara, unë i kam dhënë 

vërejtje; unë vërejtje i jap edhe ministrit të Bujqësisë, se jam në interes të qytetarëve, dhe kam me i thënë që 

duhesh me dalë në arat e Skifterajt me i pa dëmet marramendëse! Njëjtë edhe ministrit të Financave i thamë 

njëjtë: që nuk bën me kontratë kolektive me i falimentuar komunat, se krejt i ka falimentuar, nuk është veç 

Vitia, kjo është vetëdije e kërkimit të përgjegjësisë: çka janë duke bërë ata, ne as nuk dimë me mendu qysh 

merret buxheti i komunave, p.sh. Por diçka tjetër kërkoj miqësisht: ju anëtarët e KPF-së, që është organi më i 

lartë i kuvendit i cili jep kahjet gjeostrategjike dhe financiare komunës, ti atje mundesh shumë lehtë me ditë 

saktë sa pare na ka marrë kontrata kolektive, edhe ti, pasi je, si tha Elhami, në pushtet qendror edhe në lokal, 

bashkarisht me punu këtë gërxhe me e hjekë. Ky është kontributi. 

     z.Jakup Demiri: Tjetër send kërkova unë, kërkova me qenë lista, ta dimë sa parë, edhe ndoshta kishim 

nxjerrë një vendim të kuvendit që me ato me bë presion, se jo që ndonjë gjë, se thashë që e keni bë si kauzë 

kontratën kolektive. 

     z.Sokol Haliti, Kryetar i Komunës: Ne thojmë çka thonë, ndryshe nuk është, se ky Kuvend Komunal e ka 

miratuar buxhetin 2025-2026 dhe e ka miratuar KAB-in 2027-2028 ky kuvend komunal. Ty buxhetin e 

kuvendit komunal ai ta ka abrogu, plus është duke ta marrë buxhetin i cili është miratuar në kuvend, i cili është 

shndërruar në ligj dhe pa të drejtë, për shkak se kontrata kolektive nuk është e nënshkruar prej komunave, as 

prej Komunës së Vitisë, por as prej asociacionit, por është prej ministrisë. Nuk më intereson cilit kryeministër 

e ministër, mua më intereson Qeveria e Kosovës. 

     z.Jakup Demiri: Kryetar, çka kërkova? Ne i kemi aty disa shpenzime tjera, shpenzime administrative, 

gjithmonë kërkojmë me na e specifiku edhe i sillni, por te vendimet gjyqësore kurrë nuk i keni specifiku. 

     z.Sokol Haliti, Kryetar i Komunës: Qe, unë po them që ka me i inkuraju që me jua sjellë këtë informatë 

në KPF, po qe një pjesë të informatës po ta jap unë: kemi vendime gjyqësore jashtë kontratës kolektive që janë 

të 2010-ës, 2011-ës, 2012-ës. Edhe një po të tregoj: më së paktu kemi, për atë çka je tu mendu ti, të periudhës 

sime – nuk kemi gati hiq, se nuk e kam bërë asnjë gabim. P.sh.: për “Moravën” kemi 2010; po t'i tregoj pesë 

projekte, i bie krejt, t'i bëj publike. Unë kam dashur me ruajt vazhdimësinë, kam dashur me i kryer obligimet 

ligjore dhe mos me ataku kërkan, se tash përgjegjësinë e kemi ne. Për “Moravën” ka qenë një vendim gjyqësor 

për një projekt, i cili vendim gjyqësor është bërë, por nuk e di a ka pasë të drejtë a nuk ka pasë, por na ka 

ardhur. Kemi probleme me kanalizim të Smirës: projekt 2012-2013, ka qenë projekti 400 mijë euro, 200 mijë 

euro ka qenë duke u implementuar në 2013, por planifikimi për 2014 nuk është bërë i mjeteve, domethënë nuk 

ka hyrë buxheti për 2013-2014 – a u kan 2012-2013, por projekti në gjysmë nuk ka hyrë për shkollë të Sllatinës 

së Epërme, për shkollë të Ballancës dhe nuk ka hyrë për kanalizim të Terpezës. Këta katër projekte janë, dhe 

projekti i ”Moravës”, fizibiliteti që ka qenë, i cili faktikisht unë nuk kam parë kurrë faktura dhe nuk kam mujtë 

me u marrë unë me projekte të 2010-ës, se unë kam ardhur në 2014-ën. Janë vendime gjyqësore që detyrojnë 

me i zbatuar. 

     z.Jakup Demiri: Përgjegjësinë për kanalizimin e Smirës mos u mundo me i ikë, se kanalizimi i Smirës i 

ka filluar punimet në pranverë të 2013; në 2013, në zgjedhjet e vjeshtës, ti e ke fituar mandatin e parë, në pjesën 

e dytë komplet, se ka qenë në dy faza, e fazën e dytë komplet e ke pasur ti. Kemi pasur një komision të formuar 

si fshat, pjesë e atij komisioni kam qenë dhe unë, e di çdo detaj. 

     z.Sokol Haliti, Kryetar i Komunës: Mbanem për fjale, projektin e kanalizimit të Smirës, mbajeni mend 

dhe nxirreni, drejtoresha e financave dhe Zyra Ligjore, nxirreni dhe secilit këshilltar le t'ia shikojnë. Projekti 

është 2012-2013, kur e ka miratuar kuvendi. Projekti ka qenë me vlerë 400 mijë euro; projekti me vlerë 200 

mijë euro është realizuar, është implementuar 2013, projekti është implementuar gjysma në buxhet 2013. Unë 

kam ardhur në 2013 në dhjetor, me 20 janar e kam filluar punën si kryetar zyrtarisht, por buxhetin për kanalizim 

nuk e kam parë të miratuar për pjesën tjetër për 2014, nuk ka qenë, domethënë Kuvendi i Vitisë nuk e ka 

miratuar buxhetin. Atë që po flasim, që duhet me u miratuar sikur këtë vit në seancat dëgjimore për buxhet – 

drejtoresha e financave, nënkryetari, bashkëpunëtorët që e bëjnë planifikimin, tash duhet me pa projektin i cili 

është dyvjeçar, me planifiku buxhetin në shtator, edhe kuvendi me planifiku me kryer. E kjo nuk ka ndodhur, 

nuk ka qenë për katër projekte. 

     z.Naim Pira, drejtor: Përshëndetje për të gjithë të pranishmit. Ishte një pyetje që e prita në fund të seancës; 

është e vërtetë që kemi pasë dëme të konsiderueshme, të jashtëzakonshme nga bresheri, të shkaktuara një javë 

më parë. Natyrisht që komuna e ka formuar komisionin për vlerësimin e dëmeve dhe është duke punuar në atë 

drejtim; si drejtori e kemi bërë edhe një formular që me jua lehtësuar fermerëve që kërkesat e tyre në lidhje me 

dëmet t'i adresojnë në mënyrë më të shpejtë e më të mirë të mundshme. Komisioni është duke punuar në këtë 

drejtim, jo vetëm në këtë vit ka filluar me vlerësimin e dëmeve. Sa për informatë, janë mbi 130 kërkesa të 

ardhura në drejtorinë tonë deri më sot; afatin e kemi përpara, deri më 5 gusht. Ata që janë profesionista thonë 

që për me bë vlerësimin real duhet me kaluar një periudhë, ndoshta njëjavore apo dhjetëditore. Komisioni, në 

bazë të një udhëzimi administrativ i cili është formuar, bën dhe vlerësimin e dëmeve. Për mua është shqetësues, 

sa mujta me vërejt, diku thuhet për kilogram, ata pranojnë vetëm 27 mijë kilogram bostan, kurse në terren çka 

kam parë ka deri 100 mijë kilogram, dhe është dëm i madh. Ajo çka kërkoj është që me ngritë zërin që fondet 

të cilat kanë qenë në kuadër të Ministrisë së Bujqësisë deri në vitin 2022 të rikthehen prapë, në mënyrë që t'u 

kompenzohen dëmet jo vetëm të këtij viti, por edhe të tri viteve më parë. Shpresoj që mundi t'u kompenzohet, 

pasi që ministri ka dalë në terren dhe ka premtu që do t'u kompenzohen, gjë që nuk ka ndodhur, por shpresojmë 

që t'u kompenzohet. 

     z.Elham Emërllahu: Ma keni përmendur emrin dhe në fillim sikur ma morët tendencioze atë që kërkova, 

por vërtet është shqetësim dhe besoj që në të ardhmen kemi me diskutu më gjerësisht. Te raporti gjashtëmujor 

unë po i kuptoj kryetar vështirësitë që janë krijuar në komunë të Vitisë për shkak të kontratës kolektive – po 

na bjen shumë shpesh me e përmend, por është realitet. Megjithatë, kryetari, komuna, ekzekutivi duhet me i 

prioritizu çështjet që janë me interes dhe kapacitetet të cilat i ka buxhetore. Besoj se ky vit ka me qenë i vështirë 

për komunën dhe për implementimin e projekteve që janë në zbatim, po unë nuk jam ekspert i fushës, por po 

ma merr mendja që zyra e projekteve të cilën ju e mbikëqyrni ndoshta duhet me marrë pak më seriozisht 

çështjen e implementimit të projekteve, pranimin teknik, zbatimin etj. etj., sepse po bëhen disa projekte që po 

duken që në start që nuk janë punuar mirëfilli. U përmend edhe sheshi edhe rrugët tjera. Dhe tjetra, që unë e 

pashë – veç një fotografi dhe tri rreshta te raporti i Drejtorisë së Shërbimeve Publike. Miku im, drejtori i 

shërbimeve, ndoshta këto gjashtë muaj për mua si këshilltar komunal, në bazë të asaj çka ka postuar në rrjete 

sociale, ndoshta ka qenë një ndër drejtorët më aktivë, por nuk po shoh raport zyrtar të tij se çka dhe cilat janë 

punët që i ka kryer. Nuk e di pse nuk ka raport, nuk e di a e ka parë drejtori, nuk e di. 

     z.Sokol Haliti, Kryetar i Komunës: Raport ka Drejtoria e Shërbimeve Publike, ka zhvilluar aktivitete të 

jashtëzakonshme edhe Shërbimet Publike, Kultura, Kadastra, Financa, Bujqësia, Arsimi, Shëndetësia – të 

gjitha drejtoritë kanë punuar dhe punojmë bashkë. Por tash po më vjen mirë që i keni përcjellë aktivitetet, se 

thashë më herët që vetëm këto çka i kemi shkru, edhe të tjerat çka nuk i kemi shkru, i keni përcjellë; aktivitetet 

ka shumë më shumë sa që na jemi tu thënë. Drejtori ka qenë modest, tash edhe 1650 kontejnerë që janë siguruar 

tash të rinj është rezultat dhe meritë. Edhe për kompaninë publike kanë filluar procedurat dhe rregullimi i 

infrastrukturës, bankinave rrugore, mirëmbajtja dimërore, verore, shumë aspekte të tjera deri te stacioni i 

biciklistëve. Po e përmendin sheshin shpesh; unë nuk po mendoj që jam duke e paraqitur zërin e qytetarëve 

këtu te sheshi. Mua po më doket jeni tu e huq, krejt qyteti nuk është prishë, është duke u ndrequr, është duke 

u zhvilluar sistemi qendror në Viti, është duke u zhvilluar, sistemi periferik krahas zhvillimit të qytetit 

zhvillohet, dhe ka me u zhvilluar krejtësisht. Dhe unë po them që e kemi një ndër sheshet më të bukura në 

Kosovë! Kallërma është në kuadër të grantit të performancës, nuk është me para të komunës as para të 

ministrisë që e kam nxjerrë, që kemi pasur performancë të mirë, sikurse edhe sheshin që dikush po fotografohet 

dhe po i pengon. Kallërma ka qenë mendim, jo i imi, por një mendim i bashkëpunëtorëve që kanë menduar që 

duhet me pasë ne diçka rreth lumit; unë dhe ne e kemi aprovuar, e kemi pasur skepticizmin me vakt, se druaj 

se kompanitë tona vendore nuk kanë traditë të implementimit të projekteve të tilla. Momentin që ka marrë 

kompania jonë, ka fitu me procedura, ka filluar, unë normalisht me organet mbikëqyrëse kemi punuar, por i 

kam pasur rezervat e mia, por kanë thënë që "kur të kryhet, jo kur t'i vie zalli", por ne defektet i kemi parë dhe 

në momentin kur kemi parë defekte, i kemi tërhequr qëndrimet edhe vendimet institucionale, domethënë mos 

me u pranu teknikisht, mos me u bë pagesa. Kjo mes neve e kompanisë ka zgjatë, por këtu ku e keni pikën e 

rendit të ditës është mbikëqyrësi, këtu ka me shpjegu; ne kemi thënë që duhet me rirregullu në aspekt 

profesional, jemi shtyrë dhe ai ka filluar me marrë, por gjatë fluksit të mërgatës kanë filluar një model të 

shtrimit profesional u duk mirë, se e keni pare, por tani ndërkohë, për shkak të fluksit të mërgatës, e kemi 

shtyrë që mos me u bë llugë, dhe ka lindur iniciativa për me rikthy në asfalt me një listë të 140 nënshkrimeve. 

Unë i kam thënë që ne këtë temë kemi me diskutu në kuvend, le të vendos kuvendi; unë në aspekt ekzekutiv 

ligjor unë i kam thënë mbikëqyrësit me detyru në mënyrë profesionale me rregullu kallërmën, për atë nuk ia 

kemi paguar. Tash për këtë iniciativë, merrni qëndrimin dhe vendimin e kuvendit, domethënë i kemi dy 

propozime: njërin kemi me e kthy në gjendje profesionale, dhe njëri me asfalt. Më çuditi diçka: që kur e 

propozoj me shti pikën, ju e votuat, por kur e shtinem në rend të ditës për me votu, me kalu, ju nuk e votuat, 

se ju shikova përpara kesh. 

     z.Jakup Demiri: Iniciativë prej banorëve ka pasë edhe para dy viteve kur ka filluar, unë jemi taku me ta, 

kam folë këtu në kuvend, por këtu më thojshin që "ne nuk po mujm me punu në zyre, duke ardhur me na 

falënderuar banorët, qytetarët po na marrin edhe kohë". Por atëherë nuk i kam pasë votat dhe nuk i kam pru në 

kuvend, se banorët aty i ke pasë kundër atij projekti fillim e mbarim. Për dy vite sa kemi qarkullu aty, a e dinë 

sa damin jua keni bërë qytetarëve, me qenë dikush tjetër, kërkon falje, se aty edhe janë lënduar njerëzit në atë 

kallërm. Dhe kur të shikojsh se çka ndodh me komunën dhe kompanitë, kompania është shumë më e fuqishme 

se komuna. Mos me qenë presioni i qytetarëve, ky muhabet as nuk ish bërë, ka ardhur kjo sot e diskutojmë si 

pikë të rendit të ditës. 

     z.Sokol Haliti, Kryetar i Komunës: Tema nuk është veç politike, por edhe ligjore; ne duhet me u sillë në 

kuadër të procedurave ligjore. Nëse ne marrim vendim politik që kjo me u ndryshu për shkak të kërkesave të 

qytetarëve, në aspektin ligjor duhet me u përmbush; ne duhet me marrë menjëherë një vendim, ne po sillemi 

rreth këtyre dy propozimeve. Prej nuk kemi lëshuar as ne, as ju, rreth implementimit të projektit në mënyrë 

profesionale; ka filluar me u rirregullu në mënyrë profesionale, tash ajo është një temë, tema tjetër ka dalë 

ndërkohë prej qytetarëve dhe këshilltarëve. Nëse merret qëndrimi, a çka kemi bisedu atë ditë, që duhet me qenë 

ligjor dhe rregullativ: nëse merret vendimi për me e kthy në asfalt (edhe pse për me u rregullu në qytet ja vlen, 

por në mënyrë profesionale), por tani nëse ne nuk dojmë në mënyrë profesionale me e rikthy, por dojmë asfalt, 

atëherë duhet me e marrë vendimin tjetër: kallërmën ku me çu? Unë p.sh. një projekt që jemi duke e implement 

te Kalaja e Binçës, e muj me çu te ai projekt, nëse merret ai vendim. 

     z.Basri Aliu: Ne si kuvendarë që jemi këtu duhet me pasë kujdes edhe fjalorin se çka po flasim, sepse 

nganjëherë po na duket sikurse këto facebook-at fallco që janë, me gjuhën e tyre po flasim "u shkatërru Vitia", 

kjo nuk ka ndodhë, se e përmendi edhe kryetari se në fotografi po dalin dhe këtu po kundërshtojnë. Unë 

falënderoj Jakupin që ka qenë në shumicën e kohës në rend të ditës. 

     z.Remzi Salihu: Marrim sugjerime paraprake që të jemi të sjellshëm etj., dikush po e luan rolin edhe të 

edukuesit, por secili ka të drejtën e vet me diskutua ashtu çka e mendon dhe si e sheh. Kam një pyetje rreth 

drejtorit të Shërbimeve Publike: një bashkëfshatar i imi thotë: "kur do të rregullohen dritat në lagjen Vëllezërit 

Ibrahimaj dhe Rabije Zeneli në fshatin Remnik?". Dhe te prezantimi analitik i investimeve janar-qershor: 

asfaltimi i rrugës Gjylekar-Toplan-Remnik janë të alokuara 23 mijë e 697 euro, domethënë alokimi është bërë, 

aty nuk shkruan që është bërë pagesa fare; unë nuk e di që në këtë periudhë që po flasim – nuk e di që është 

bërë puna aty. Dhe tjetra: rivitalizimi i procesit në ujësjellësit Remnik dhe Beguncë janë alokuar 5 mijë euro 

për Beguncë. Ndoshta mujnë me thënë diçka që kanë nevojë, por edhe kjo është shumë, 5 mijë euro, më duket 

që një familje nuk mundet me kaluar me këtë shumë. Por nuk e di pse është futë edhe ujësjellësi i fshatit 

Remnik, kur dihet që ai nuk është funksional: çka është në pyetje këtu? 

     z.Arton Musliu, drejtor: Kërkesa të tilla ka bërë edhe administratori i fshatit Remnik; ne jemi në fazën e 

mirëmbajtjes dhe rregullimit të ndriçimit publik gjithandej komunës së Vitisë, dhe besoj që me radhë kemi me 

e adresu edhe këtë kërkesë. 

     z.Remzi Salihu: Kjo çështje është moti, ka qenë problematike edhe më herët, një kohë të gjatë nuk kanë 

funksionuar, prapë janë rregulluar, por prapë nuk funksionojnë. E di që kjo është adresu kjo problematikë, por 

pasi që nuk është kry dhe është zhagit, domethënë këtu pikërisht është një bashkëfshatar i imi dhe mërgimtar i 

cili ka bërë këtë pyetje. 

     Kryesuesi i Kuvendit, z.Bekim Azizi: Faleminderit për kontributin, kjo pikë nuk votohet. Shkojmë në 

pauzë, kthehemi në ora 13:30. Vazhdojmë pas pauzës. 

     Si pikë e tretë e rendit të ditës: 

3. Pasqyrat Financiare të buxhetit Komunal për periudhën janar-qershor 2026 

     znj.Milihate Ajeti, drejtoreshë: Përshëndetje për të gjithë të pranishmit. Kam pasë disa pyetje nga anëtarët 

e KPF-së: Jakup Demiri, sa subvencione janë shpenzuar për vendime gjyqësore dhe sa kapitale? Për 

subvencione, vendime gjyqësore janë shpenzuar 55 mijë euro, dhe për kapitale 1 milion e 87 mijë. Pse janë 

shpenzimet më të mëdha se në vitin e kaluar? Për shkak të pagës së 13-të dhe provojës përmes 0.25 për 15 vjet 

provojë, ndërsa shërbimet, mallrat dhe komunalia janë më të larta për 353 mijë e 323, për arsyen e pagesave 

që janë bërë me prerje. Dhe për 6 muaj këtë vit i kanë marrë shpenzimet përmbaruese: mallra, shërbime – 779 

mijë e 276 euro; komunali – 10 mijë euro; kapitale – 1 milion e 87 mijë e 916; dhe subvencione – 55 mijë. 

Buxheti i aprovuar për vitin 2026, në total për të gjitha kategoritë ekonomike, është 18.488.295,85 €. Buxheti 
i alokuar për periudhën janar–qershor 2026, për të gjitha kategoritë ekonomike, është 12.607.653,70 €, ndërsa 
shpenzimet për të gjitha kategoritë ekonomike janë 11.760.937,09 €. Shpenzimet për kategorinë Paga dhe 

Shtesa janë 99,98% në krahasim me alokimet. Shpenzimet për kategorinë Mallra dhe Shërbime janë 92,52%, 

për Shërbime Komunale 93,58%, ndërsa për Investime Kapitale janë 82,20%. Në pasqyrat financiare e keni të 

prezantuar buxhetin e aprovuar, të alokuar dhe të shpenzuar për të gjitha programet buxhetore: Zyra e Kryetarit: 

88,53%; Administrata dhe Personeli: 90,99%; Inspeksioni: 95,13%; Zyra e Kuvendit Komunal: 95,37%; 

Buxheti dhe Financat: 83,09%; Shërbimet Publike: 98,16%; Zyra për Komunitete: 94,28%; Bujqësia, Pylltaria 

dhe Zhvillimi Rural: 97,18%; Gjeodezia, Kadastri dhe Prona: 87,32%. Planifikimi Urban dhe Mjedisi: 92,68%; 

Shëndetësia: 93,92%; Shërbimet Sociale: 66,49%; Kultura, Rinia dhe Sporti: 77,92%; Arsimi dhe Shkenca: 

99,89%. Sa i përket të hyrave buxhetore komunale vetanake, të planifikuara dhe të realizuara për periudhën 

janar–qershor 2026, të hyrat e planifikuara për vitin 2026 janë 1.294.660,00 €, ndërsa të hyrat e realizuara për 
periudhën janar–qershor 2026 janë 628.369,63 €, apo 48,54% e planifikimit vjetor. Në krahasim me të njëjtën 
periudhë të vitit 2025, kur të hyrat kanë qenë 686.846,21 €, të hyrat në vitin 2026 janë më të ulëta për 58.476,58 
€. Sa i përket investimeve kapitale, për periudhën janar–qershor 2026, shpenzimet në total janë 2.532.381,03 

€, të cilat i keni të paraqitura në mënyrë të detajuar në raport. Vlen të theksohet se, nga kjo shumë, 1.444.464,36 

€ janë ekzekutuar nga Komuna e Vitisë për projektet që kanë punë të kryera në terren dhe me situata të pranuara 
nga organi mbikëqyrës, ndërsa 1.087.916,67 € janë shpenzime të ekzekutuara nga Thesari i Shtetit, të cilat 
paraqesin obligime të viteve të mëhershme që rrjedhin nga Kontrata Kolektive. Sa i përket krahasimit të 

shpenzimeve për periudhën janar–qershor 2026 me të njëjtën periudhë të vitit 2025, shpenzimet e vitit 2026 

janë më të larta për 965.519,47 €, gjë që është paraqitur në mënyrë të detajuar në raport. Ndërsa, për sqarim, 

sa i përket mjeteve që janë ekzekutuar përmes përmbarimit: nga Shërbimet Komunale janë marrë rreth 10.000 

€, nga kategoria Mallra dhe Shërbime 779.276 €, nga Subvencionet 55.000 €, ndërsa nga Investimet Kapitale 

1.087.916 €. Në total, gjatë këtij gjashtëmujori, përmes përmbarimit janë ekzekutuar 1.932.193 €. 
     z.Jakup Demiri: Të mbledhje e KPF-së aty u patëm marrë vesh që me pru në kuvend listën të ndamë, por 

sidoqoftë, nëse ka mundësi me na dërgu në e-mail. Te puna e shpenzimeve, te kompenzimi tek kompensimi i 

të punsuarve, buxheti i aprovuar është 10 milionë e 875 mijë e 505 euro, alokimet e buxhetit janë 6 milionë e 

369 mijë, ndërsa edhe shpenzimet i keni shtu, por te buxheti i pashpenzuar, megjithëse ne e kemi të aprovuar 

buxhetin në shtator. Kjo puna e pagës së 13-të, nuk ka qenë e parapamë, dhe kjo më duket ka me qenë një prej 

të gjeturave që ka me qenë keqklasifikim apo keqregjistrim. Mirë do të ishte me u interesu, se e hupë një pikë 

komuna. Sa kontrata janë të ndjeshme, a nuk ka mundësi me u zotu kryetari apo dikush tjetër? P.sh., derivatet: 

nuk ka derivate komuna, nuk kanë inxhinierët derivate me i kqyr projektet, edhe ashtu jemi tu pas shumë 

probleme me operatorë, dhe tani nuk ka derivate me shku me i vizitu projektet. Te telefonia mobile, a është 

shpenzim ky i tepërt? Telefonia mobile, fikse, nuk e di çka duhet. 

     z.Ekrem Abazi: Përshëndetje për të gjithë të pranishmit! Buxheti i shpenzuar për të gjitha njësitë buxhetore 

dihet që shpenzohet gjithmonë mbi 90%, edhe mos me dasht me shpenzu pagat dhe mëditjet e rrisin përqindjen 

e kalon mbi 90%, por rol me rëndësi kanë të hyrat vetanake. Gjatë kësaj periudhe janë inkasuar të hyra vetanake 

gjithsej 628 mijë e 869 euro. Shkalla e inkasimit, duke u bazuar në planifikimin vjetor, është 48.54%, është një 

vlerë bukur e mirë. A janë këto të këtij vitit apo borxhet e kaluara? Në qoftë se janë tatimi në pronë i këtij vitit 

është shumë mirë i realizum, por ndoshta ka borxhe të viteve të kaluara dhe ajo e rritë përqindjen. Ndërsa, 

krahasuar me të hyrat vetanake janar–qershor 2025, të hyrat e vitit 2026 janë më të ulëta për 58 mijë e 476 

euro. Këtë prapë po e përsëris: këtë e ka ndiku [ndikuar] shpërndarja e faturave. Tek ne personalisht, në lagjen 

tonë, asnjë faturë të tatimit në pronë s’e e kemi marrë. A paguan komuna për shpërndarje të faturave? 



17 

 

Shpenzimet për të gjitha njësitë buxhetore: transporti për udhëtime zyrtare jashtë vendit 11 mijë e 650 euro. A 

janë shumë këto shpenzime? U përmend telefonia fikse 4715 euro, d.m.th. edhe kur t’ia shtojsh telefoninë 

mobile 14 mijë e 52 euro, d.m.th. është shumë shuma për telefoninë fikse. Shpenzime këshillëdhënëse dhe 

profesionale 347 mijë e 325 euro. A keni ende kontratë me "Kosova Median", apo përfundon me këtë? Se në 

qoftë se shkon deri në fund të vitit, kjo kontratë del afër 800 mijë euro, por nuk keni naftë me dalë deri në 

Dobolldeh me i kqyr atij që i kanë ngordh delet, ose i parkoni kerret e komunës! Kjo për mua është turp. 

Mirëmbajtja e rrugëve lokale 222 mijë e 800 euro. Nuk ka pasur as dimër të fortë, por as vera nuk shpenzon 

shumë. Ku hargjohen këto pare? A i pastroni ndonjëherë rrugët, gati kurrë hiq, edhe një e pastrofshin një 

kamion sa për me thënë. Mirëmbajtja dhe riparimi i automjeteve, 26 mijë euro. Mua më duket shumë, por edhe 

nëse i riparojnë dhe i mirëmbajnë, ndoshta veç shkojnë e kthehen edhe a apet riparimi nuk ndodh fare. Tek të 

hyrat vetanake: Tatimi në pronë: janë planifikuar 314 mijë e 580, janë realizuar 252 mijë për këtë periudhë. 

Urbanizmi (leje ndërtimi): janë planifikuar 50 mijë euro, janë inkasuar 55 mijë e 870 euro, kjo është mirë. 

Leje mjedisore: janë planifikuar 1 mijë euro, janë inkasuar 15 mijë e 856 euro, kjo është shembullore, por 

planifikimi katastrofal. Shërbimet publike: edhe këtu e njëjta gjë, planifikimi dhe inkasimi është me dallim 

shumë të madh. Qiraja nga hapësira publike: janë planifikuar 7'500 euro, janë inkasuar 4505 euro apo 60%. 

Reklama publike: janë planifikuar 1400 euro, janë inkasuar 4434 euro – edhe kjo mirë. Shfrytëzimi i 
hapësirës publike: planifikimi 3'705 euro, janë inkasuar 16 mijë e 819 euro – prapë planifikimi keq. Tek 

investimet kapitale: Asfaltime të rrugëve rurale – 367 mijë e 515 euro, por në shumë vende nuk është specifiku: 

ku p.sh. asfalttimi i rrugëve rurale Viti, Beguncë, Lubisht, Kabash – 100 mijë euro? Ku ka, sa metra, sa ka 

qenë trashësia, gjatësia? Këtu nuk ka hiq, dmth. ka rrugë, ndoshta as 100 metra nuk i keni shtru, ose ndoshta 

veç i keni mendu e nuk keni shtru kurgja hiq, se ka shumë vende që po ceken, por punët as nuk kanë fillu, as 

nuk janë kry fare. Asfaltimi i rrugëve rurale prapë: Pozharan, Tërpezë, Ballancë, Zhiti, 80 mijë euro; prapë nuk 

janë të specifikume ku kanë shku. Prapë asfaltimi i rrugëve rurale: Sodovinë e Jerlive, Sodovinë e Qerkezve, 

80 mijë euro; prapë nuk ka sqarime. Ndërtimi i kanalizimeve në Viti, Kabash, Binçë, Gërmovë, Drobesh, 100 

mijë euro; prapë nuk ka specifikime. A ka fshat që ndoshta nuk është punuar as një metër kanalizim? Ndoshta 

ka. Ndërtimi i rrugëve me zhavorr: Sodovinë e Jerlive, Sodovinë e Qerkezve, 60 mijë euro. Prapë ndërtimi i 

rrugëve me zhavorr: Beguncë, Lubisht, Buzovik dhe Remnik 60 mijë euro. Në rrugë me zhavorr janë investu 

318 mijë euro. Mirë që janë investu, por ku janë investu, nuk po e dimë. Për investime kapitale janar–qershor 

janë shpenzuar 2 milionë e 532 mijë euro. Prej tyre, 1 milion e 65 mijë euro janë vendime gjyqësore, dmth. për 

tremujorin e dytë janë 160 mijë euro i kanë marrë vendimet gjyqësore, dhe 320 mijë euro janë bërë për 

investime kapitale. 

     z.Basri Aliu: Ne e dimë që pasqyrat financiare paraqesin një shpenzim i cili ka ndodhur, por nuk e paraqesin 

realitetin e 6-mujorit, por paraqesin një shpenzim i cili ka ndodhur, por nuk paraqesin për këtë rast shpenzimin 

që janë bërë brenda 6 muajve që janë kryer këto projekte, por paraqesin edhe shpenzimet, faturat e viteve të 

kaluara. Prandaj dhe grumbullohen shpenzimet në këtë formë. D.m.th. ne e kemi gjendjen edhe për shpenzimet 

e viteve të kaluara. Kam një pyetje, drejtoreshë: me na tregu edhe sa buxhet është shpenzuar në total dhe sa ka 

mbetur buxhet për t'u shpenzuar për Komunën e Vitisë? 

     znj.Majlinda Shabani: Unë nuk po pajtohem me kolegun Basri, se po mundohet gjithmonë me i arsyetu, 

tash nuk po e di a po e luan rolin e avokatit apo çka është problemi. Ne këtu jemi për me diskutu një shqetësim 

që e patëm gjithsecili prej neve. Deshta me u ndërlidhë te fakti që prej shpenzimeve të investimeve kapitale, 

ku e kemi vlerën diku 2 milionë e 500 mijë, diku vendime gjyqësore shkojnë diku 1 milion e 60 mijë – pothuajse 

një e treta e buxhetit po na shkon te vendimet gjyqësore! Ka qenë një shqetësim që vazhdimisht e kemi thanë, 

dhe këto po shkojnë tu u rritë. Në anën tjetër, e kemi një planifikim që po thojmë se është bërë prej anës së 

komunës, e që nuk e dimë saktë se sa buxhet ka për me i plotësu ato planifikime. Por në anën tjetër kemi borxhe 

që kanë mbetur prej viteve paraprake. P.sh., një prej borxheve që ka mbetur dhe që e kemi bërë shumë tematike, 

dhe mendoj që është mirë me na dhanë sqarim, është për shërbime këshillëdhënëse dhe profesionale, e cila kap 

vlerën për këtë periudhë 6-mujore te pasqyrat financiare, diku e kap vlerën 500 mijë euro! Domethënë në 

situatën që jemi si komunë, kisha dasht me bë një lutje: tu e pa që e kemi të vështirësuar gjendjen financiare 

për sa i përket investimeve kapitale, është mirë këto shpenzimet e lluksit me i ndalë. Është mirë me na sqaru 

cili është përfitimi i komunës dhe si trajtohen me prioritet nevojat e qytetarëve në këtë kontraktimin me 

shërbime këshillëdhënëse e profesionale. Është absurd! E kemi ritheksu disa vite dhe po vazhdon e njëjta 

praktikë. Gjithashtu, pjesa e adresimit është mirë me u parpa edhe për vitin pasues: pjesa e borxheve, me marrë 

edhe të dhëna si ekzekutiv që jeni, edhe prej gjykatës, me i parapri borxheve që keni, me bë një planifikim për 

borxhe, e mos me pru punën mandej që një pjesë të përqindjes me e marrë përmbaruesi. Pse me ja leju 

përmbaruesit me marrë atë përqindje, kur ju mundeni vetë me i llogaritë dhe me pasë qasje, p.sh. te vendimet 

gjyqësore që e keni për obligim me i pagu? Tek projektet dhe investimet kapitale, ishin diku për vitin 2026 

22–23 projekte të reja që nuk kanë qenë më herët. A janë marrë ato vendime të reja me dakordim apo pa 

dakordim të qytetarëve? Ajo mbetet me u diskutu. Megjithatë, komplet fokusi për investime kapitale është 

përsëritje e viteve paraprake, e që i bjen se nuk ka kurgja të re në komunën tonë! Dhe tek asfaltimet që bëhen: 

nuk mundemi me normallizu çështjen e investimeve kur shtrohet një asfalt dhe ai asfalt nuk shtrohet si duhet. 

Kur e dinë që pas 1–2 viteve prishet, kjo është për keqardhje, se është duke u keqpërdorur paraja publike dhe 

nuk guxojmë me leju këtë, nuk bën me u normalizu! Zyrtarët që janë këtu duhet me qenë më të përgjegjshëm. 

Dhe nuk është mirë me deviju debatin, por shpresoj dhe besoj që kjo qasje ka me u ndryshu, se nuk bën me 

funksionu kështu, është gabim! 

     Kryesuesi i Kuvendit, z.Bekim Azizi: Vetëm u kisha lutë me qenë konkretë: çështja e shpenzimeve 

financiare është çështje e pagave që janë bërë për punët, aktivitetet, shërbimet që janë kryer gjatë këtij 6-mujori 

ose më herët, që kanë mbetur obligime dhe janë shifra që drejtoria i jep, shpenzimet që i kanë hargjuar 

drejtoritë. Gjithçka lidhet me pagesa që janë bërë. Unë jam i bindur që drejtoresha nuk ka njohuri se ku i kanë 

shpenzuar drejtoritë ose kuvendi. 

     z.Nuhi Ramadani: Përshëndetje për të gjithë! Unë po e shoh një urë në Samakovë dhe Verban, 10 mijë 

euro. Për Samakovë nuk e di, por në Verban nuk e di që është punuar ndonjë urë. 

     z.Basri Aliu: Faleminderit Majlinda që ma dhe licensen për avokat se nuk e kam pasë, ne jemi krejt këtu 

me mbrojtë diqka dhe për atë arsye e kemi këtë rolë dhe aty ku është mirë dhe keq me diskutu realiteti që 

tregohet nuk dmth që unë po beje avokatur por po tregoj një realiett që ka ndodh.  

     znj.Majlinda Shabani: Unë mendoj, koleg, që ne prapë pajtohemi me një pikë: që paraja publike duhet me 

shku për qytetarë. 

     z.Basri Aliu: Kush tha që nuk është? Unë thashë ka mundësi edhe për kritika, veç thashë që këto shpenzime 

janë të vitit të kaluar, d.m.th. nuk e paraqet realitetin e punëve që janë bërë brenda këtij 6-mujori. 

     znj.Majlinda Shabani: Unë nuk e di a po jam shumë e paqartë karshi jush. Unë e kam hallin te paraja 

publike, qysh është tu u shpenzu. Unë i kuptoj linjat buxhetore, e kuptoj mënyrën si duhet me u rregullu ato. 

Unë hallin e kam te paraja publike: ku është tu shku, sa është tu ia përmirësu jetën qytetarëve paraja që është tu 

u shpenzu në Komunën e Vitisë. 

     z.Basri Aliu: Për atë janë pasqyrat financiare, janë faturat, të gjitha që ke mundësi me i marrë secili prej 

neve. Dhe aty ku dyshojmë, kemi një instancë më të lartë dhe duhet të shkojmë nëse dyshojmë se është tu 

keqpërdor paraja publike. Por duhet me qenë të guximshëm me shku edhe atje, por jo vetëm të flasim këtu dhe 

ta qesim një thes pupla në ajër e me i mbledh dikush tjetër. 

     znj.Milihate Ajeti, drejtoreshë: Jakup, nuk e kam bërë gati ende te përmbaruesit me i nda edhe kompanitë, 

se edhe kompanitë janë. E dimë të gjithë që kontrata kolektive, në momentin që prish planifikimin, strukturën 

buxhetore, mandej nuk kemi hapësirë me i pagu kompanitë, edhe kompanitë e kanë të drejtën me i çu në 

përmbarues. Është punë që nuk ndalet. Por kryesorja është kontrata kolektive dhe planifikimi. Nuk kemi të 

drejtë, me ligj e as pa ligj, me bë pa i regjistru obligimet, të gjitha çka janë të vitit të kaluar. Pa i qitë këtu, 

mandej me i planifiku obligimet. Ndërkohë, mjetet që janë të lira, startojmë me projektet e reja. Kjo nuk bëhet 

planifikim, se edhe e ceku Majlinda, për arsye se pa u bë regjistrimi i obligimeve, pa u bë planifikimi i 

obligimeve, ti nuk ki të drejtë as me ligj me bë planifikim të ri për projekte të reja. Paga e 13-të është e vërtetë 

që nuk është planifiku, por prapëseprapë paret e pagës së 13-të janë marrë te komuna, te ne, se vija buxhetore 

është te ne dhe për atë arsye janë rritë shpenzimet. Derivatet, telefonat mobilë e për gjëra tjera, të gjithë drejtorët 

e kanë cash planin e vet. Te ne veç vijnë faturat, ne veç i ekzekutojmë. Dhe, Basri Aliu, shpenzimi total i 

buxhetit është shpenzu këtë vit 66%. Është e detajuar te faqja 2. 

     z.Jakup Demiri: Ne në KPF, kur e kishim KAB-in, nuk e di se sa kemi diskutu rreth planifikimit të ndarjes 

buxhetore për muajin shtator, por aty, në një formë, u pajtuat të gjithë që me qenë shumë të kujdesshëm te 

investimet kapitale, se te të tjerat ndoshta edhe nuk mundemi me ndërhy për shkak të telasheve me buxhetin që 

kemi. Ndërsa, te ajo që thashë për pagën e 13-të, nuk është telashja te paga e 13-të si shumë. Mua më duket si 

keqregjistrim. Unë nuk e di ndonjë formulë, si shkon kështu. Te planifikimi i të hyrave të brendshme, a e dini 

sa përqind të parasë së buxhetit të tërësishëm e përbëjnë të hyrat vetanake? Se në komunën tonë është një model 

me parapa shumë më pak të mjeteve të të hyrave vetanake, për me rritë si përqindje inkasimin e tyre. Por një 

komunë, të paktën, 12% nuk e ka buxhetin të tërësishëm të të hyrave vetanake, llogaritet si komunë e paaftë për 

vjeljen e të hyrave të brendshme. 

     z.Ekrem Abazi: Sa punëtorë paguhen dhe te cila drejtori, me emra dhe mbiemra, te kontratat 

këshillëdhënëse dhe profesionale? Ti the që i bijnë drejtorit krejt. Secila drejtori sa punëtorë i ka dhe a janë ata 

në punë apo nuk vijnë fare në punë? Unë dyshoj se ata nuk vijnë fare në punë, veç i marrin pagat. Kanë hy veç 

për shkak të votive dhe kanë mbetë, dhe kjo është më shumë se krim, sipas meje. 

     znj.Milihate Ajeti, drejtoreshë: I nderuari Ekrem, për këtë pjesë nuk di çka të themë. Nuk jam kompetent 

me u përgjigj në këtë pyetje. Në drejtorinë time janë 3 të punësuar, për ata mbaj përgjegjësi që prej orës 8 deri 

në orën 4 janë në punë. E sa i përket listës, me pru nuk jam kompetent. Tek të hyrat vetanake, për vitin e kaluar 

kemi pasë tejkalim të buxhetit prej 302 mijë euro. Në seancat e kaluara kemi pasë në Kuvend dhe kemi dërgu 

në Ministrinë e Financave, ende nuk janë bartë. 

     z.Elham Emërllahu: Drejtoresh, e diskutum edhe në raportin e kryetarit dhe me vështirësitë që ka komuna 

për shkak të buxhetit dhe përmbaruesve, por të dhënat që keni prezantu janë që të hyrat vetanake për 6-mujorin 

e parë të këtij viti janë më të ulëta në krahasim me vitin e kaluar. Mendoj që kjo nuk është në rregull, tu i ditë 

vështirësitë që janë në komunë në aspektin e financave. Prandaj, kisha kërku me ditë cila është arsyeja. Në fakt, 

është dashtë me u rritë në krahasim me vitin e kaluar, këtu kemi zvogëlim. 

     z.Ekrem Abazi: Valmiri tha që të gjitha drejtoritë i bijnë sa punëtorë i kanë. A bën me ditë sa punëtorë i ki 

ti me këtë kontratë? 

     z.Valmir Sahiti, drejtor: Për momentin, në drejtorinë time janë 3 punëtorë. Dhe për ata që janë te unë, nëse 

unë dikujt ia kam nënshkru raportin në fund të muajit dhe nuk ka ardhë në punë, jap përgjegjësi edhe para ligjit, 

edhe para çdo kujt. 

     Kryesuesi i Kuvendit, z.Bekim Azizi: Kjo pikë është veç informatë, nuk votohet. Faleminderit për 

kontributin e dhënë. 

     Si pikë e katert e rendit të ditës: 

     4. Propozim për shqyrtimin dhe miratimin e propozim vendimit për miratimin e Planit Ndërkomunal 
për Menaxhimin e Integruar të Mbeturinave për dymbëdhjetë komunat në rajonin e Gjilanit dhe Ferizajt  
(ZMM- 5) 

     z.Hasan Aliu, nënkryetar i Komunës: Kjo ka kalu 2 herë në Kuvend. Megjithatë, kjo ka shku në Ministri 

dhe Ministria i ka dhënë vërejtjet e veta, dhe grupi i GIZ-it e ka plotësu ato të cilat kanë pasë me i plotësu. Është 

një plan i integruar me 2 sektorë. Ne jemi obligativë si të tillë ta aprovojmë dhe miratojmë dhe ta përcjellim për 

Ministri. 

     Kryesuesi i Kuvendit, z.Bekim Azizi: Është plan që e ka kthy ministria, sepse ka kërku kritere plus. 

     z.Elham Emërllahu: Më ka interesu kjo pjesë, sepse vazhdimisht po diskutohet për çështjen e mbeturinave 

nga të gjitha komunat, pra edhe komuna jonë, nga pak për menaxhimin e mbeturinave. Por nuk e di sa janë tu i 

përfillë kërkesat e komunave ose aktivitetet e komunave nga niveli qendror për këto çështje. Se ne veç bëjmë 

plane dhe strategji të ndryshme, dhe komunat nuk përfillen. Nuk e di se cili është rezultati. Komuna jonë 

vazhdimisht është tu pasë probleme, edhe pse në kohët e fundit kam parë shumë aktivitete për ambientin, por 

prapë po ka probleme. Kam parë dhe kohën e fundit Ministria ka bë një strategji më serioze, por ne duhet me 

pasë kujdes, se veçqë po na rriten çmimet, po vijnë prej nivelit qendror edhe çmimet e faturave të mbeturinave 

e çështjeve tjera. Mandej po shkaktojnë probleme e qytetarët nuk po përgjigjen boll. 

     z.Hasan Aliu, nënkryetar i Komunës: I nderuari këshilltar, kompania për grumbullimin e mbeturinave 

është regjionale. Është në aspektin e funksionimit publiko-privat: 49% i kemi ne, aksionet, 51% i ka kompania 

private. GIZ-i është një donator dhe, në mes të tyre dhe Komunës së Vitisë, është përfituese e kontejnerëve të 

ndryshëm, edhe në kohën kur ka qenë Basriu edhe tash. Megjithatë, unë mendoj se ajo ka qenë një asistim i tyre 

për me e bë këtë plan, që me shti në funksionalitet më të mirë këtë çështjen. Çështja që ngrite ti është çështja e 

hedhjes së mbeturinave në mënyrë të egër, të cilat, po tregoj të drejtën, më shumë po veprojmë pas hedhjes se 

në preventiv. Ndoshta Inspektorati duhet me pasë më shumë funksionalitetin e vetë në formë të gjobitjes, që ato 

gjëra të cilat po na ndodhin në natyrën tonë të ndalohen, se janë barrë edhe për komunën. Shpresoj dhe besoj që 

gradualisht do të vimë në një stad të vetëedukimit të qytetarëve për ruajtjen e ambientit tonë. Unë konsideroj që 

në këtë është një mundësi e madhe që me përfshi krejt ekonomitë familjare që janë në Komunën e Vitisë, 

çështjen e menaxhimit të mbeturinave. Te çështja e lehtësirave, ne mund t’i formojmë kriteret se cilat familje 
me i liru. Pa funksionalitet të tillë është problematik me ardhë tek një ambient të pastër. Me marrë listën e 

ekonomive familjare që janë në Ekohigjienë, e sheh që 5-6 mijë paguajnë, edhe 5-6 mijë tjera e gjuajnë në 

natyrë, se diku duhet me i hudhë. 

     Kryesuesi i Kuvendit, z.Bekim Azizi: Pasi që nuk ka për debat, e qes në votim. Pra, me të gjitha votat pro, 

pa asnjë votë kundër dhe pa asnjë abstenim, kalon edhe kjo pikë. 

     Si pikë e pestë e rendit të ditës: 
     5.  Propozim për shqyrtimin dhe miratimin e propozim vendimit për ndryshim plotësim të Vendimit 
Nr.01-110/05-278, të datës 02.03.2026 për formimin e Këshillit Komunal për Siguri në Bashkësi 

     z.Hasan Aliu, nënkryetar i komunës: Para jush keni propozim-vendimin. Nikolla ka kërku që me u liru 

dhe e kemi zëvendësu me priftin, i cili tash e kryen detyrën në Letnicë, ndërsa z.Enver e kemi zëvendësu me 

Arbenin. 

     Kryesuesi i Kuvendit, z.Bekim Azizi: Pasi që nuk ka më për debat, e qes në votim. Pra, me të gjitha votat 

pro, pa asnjë votë kundër dhe pa asnjë abstenim, miratohet edhe kjo pikë. 

     Si pikë e gjashtë e rendit të ditës: 

     6. Propozim për shqyrtimin dhe miratimin e propozim vendimit për shpalljen në diskutim publik 
projekt planin e punës se Kuvendit Komunal të Vitisë për vitin 2027 

     Kryesuesi i Kuvendit, z.Bekim Azizi: Komisioni kemi mbajtë takim. Prej 7 anëtarëve, 5 kanë qenë 

prezentë. Kemi diskutu planin, bazuar në planet e mëhershme, Ligjin mbi Vetëqeverisjen Lokale, dhe planin e 

keni tani përpara. Para miratimit të planit, plani i Kuvendit Komunal kërkon që të dalë në diskutim publik për 

30 ditë. Andaj, kërkoj që ne t’ia japim mundësinë që të diskutohet dhe, pas diskutimit, vjen në Kuvend plani i 
Kuvendit për vitin 2027. Hapi debatin për këtë pikë. Pasi që nuk ka për debat, e qes në votim. Me të gjitha votat 

pro, pa asnjë votë kundër dhe pa asnjë abstenim, miratohet edhe kjo pikë. 

     Si pikë e shtatë e rendit të ditës: 

     7. Diskutim rreth rrugës së UÇK-së, rruga kalldrëm propozuar nga këshilltari Selim Sejdiu 

     z.Selim Sejdiu: Unë kisha kërku që, pasi është menaxheri i projektit, të na japë një informacion rreth këtij 

projekti: si do të zhvillohet dhe kur do të përfundohet ky projekt. Unë kisha kërku edhe me i ndërru gypat e 

azbestit në këto punime që bëhen, para se me u shtru rruga. Nëse ka ndonjë informacion menaxheri, le të na 

tregojë. 

     z.Hasan Aliu, nënkryetar i Komunës: Lidhur me gypat, janë 3 rrugë të cilat kanë kalu si projekte, të cilat 

do t’i investojë Hidromorava. Në mesin e tyre është edhe rruga e UÇK-së, pikërisht te kalldrëmi. Ndoshta një 

fat i mirë në këtë rast është që, edhe të ishte kalldrëmi në formën më të mirë, ajo do ta kishte demoluar. Ne, në 

takimin tonë, pa pasë parasysh se cili do të jetë prioriteti i Hidromoravës, ne i kemi dhanë prioritet rrugës së 

UÇK-së, për shkak edhe të problemeve ekzistuese, që me marrë me ndërru gypin e azbestit dhe ne me fillu me 

punimet. Megjithatë, një informacion që mundem me ta dhënë: ti ke qenë në zyrë, ke bisedu me mu dhe me 

kryetarin, se kompania ka qenë në dispozicion me fillu me përmirësu. Megjithatë, për shkak të fluksit të 

atdhetarëve tanë, mos me kriju një kaos në komunikacion, ne kemi ndërhy në formë që deri më 15 gusht mos 

me pasë punë aty. Megjithatë, ne duhet të koordinohemi edhe me Hidromoravën, në rast se ata kanë plan këtë 

vit me rregullu. Në radhë të parë, i kemi dhanë prioritet rrugës së UÇK-së, që për një vit të rregullohen të dy 

çështjet: edhe çështja e ndërrimit të gypit të azbestit, por të kalohet dhe në realizim të projektit, varësisht se 

qysh vendosni ju për formën dhe mënyrën. Keni këtu mbikëqyrësin, për të cilin kisha kërku edhe në aspektin 

profesional me pasë fjalën. 

     z.Ekrem Abazi: Po ju pyes, nëse e keni ditë, pa u shtru kalldrëmi ende, a e keni ditë dikush nga komuna që 

ka gypa të azbestit aty? Në qoftë se e keni ditë, kjo është papërgjegjësi totale e juaja. Nëse dikush e ka ditë, 

duhet me dhanë përgjegjësi për këto punë që kanë shku pare. Nuk ka lidhje se sa janë marrë ato, ato kanë qenë 

për qytetarët e komunës sonë. 

     z.Hasan Aliu, nënkryetar i komunës: Unë personalisht nuk e kam ditë, por dihet që në përgjegjësi gypat 

në Viti janë të azbestit. Megjithatë, peng i tyre ne nuk mundemi me mbetë. Në aksident ka koencidu për të mirë, 

pasi planin e kemi me ndryshu. Atë çështje tash është mirë me i dhanë prioritet ndërrimit të gypave të azbestit. 

Përndryshe, ti s’munesh me rri peng. Pas 10 viteve bëhet një projekt, ti nuk mundesh me pritë 10 vite që me u 
ndryshu gypat. Prandaj, këtu nuk ka lloj përgjegjësie. 

     z.Ekrem Abazi: Asfalti ka qenë më i mirë se tash kalldrëmi. Shumë qytetarë, tani kur e panë që është pikë 

e rendit të ditës, kërkuan që ajo rrugë mos me u shtru më me kalldrëm, por me asfalt. 

     z.jakup Demiri: Nënkryetar, puna e gypave të azbestit është mirë me marrë iniciativë e me kqyrë ku ka në 

Viti, se nuk kushtojnë kushedi sa. Bile, qanej ku punohet, me i ndryshu, me i ndërru, se veç e dimë që janë të 

ndalume me u përdorë për ujë të pijshëm. Dhe ne si komunë vuajmë nga një sëmundje që pikërisht kjo, në 

mënyrë të drejtpërdrejtë, e atakon atë pjesën e segmenteve të shëndetësisë. Sa i përket kompanisë që ka dashtë 

me ndërhy, po më duket që është vonë edhe si muhabet me bë, për shkak se kompania brenda vitit është dashtë 

me i rregullu ato gjëra, e jo tash, masi janë ba 2 vjet. Sa dëme e sa gjëra tjera kemi parë ne si qytetarë, edhe 

jashtë banorëve që janë tash. Kompanisë i paska dalë gjumi. Kisha dashtë që edhe ajo kompani me qenë këtu 

dhe me na dëgju neve dhe hallet e qytetarëve vetë, kompania, se fytyra më e madhe prej një projekti që është 

bërë në Komunën e Vitisë ka qenë ky. Edhe nashta prej kompanisë, edhe ne i njohim. Dhe tjetra, që 

infrastruktura me u përparu. Çdo gjë që ka me u punu, ish kanë mirë me u koordinu. Tani, ose 15 gushti ose 

shtatori, e të kryhet infrastruktura nëntokësore e tëra, se aty ka ndërtime të mëdha, ka numër të madh edhe të 

banorëve edhe të bizneseve, që po besoj se duhet me u ndërru edhe pjesët tjera të infrastrukturës: të rrymës, 

ujësjellësit, kanalizimit. Është mirë me i kry krejt ato, që mos me pasë telashe e mos me hi me pre asfaltin, mos 

me dëmtu rrugën. Këto janë sugjerimet e mia. Ndoshta më mirë është prej shtatorit, se edhe gushti është muaji 

i mërgimtarëve. Deri më 1 shtator mos me fillu rruga. 

     z.Elham Emërllahu: Kjo tema e kalldrëmit është bërë temë e tretë, tu e diskutu shpesh, për shkak se unë 

kam pasë shpresu shumë, se e kam pa projektin në letër. Si projekt m’u pat dokë ide e mirë. Kur e pamë që, 
megjithatë, rreth lumit Morava, që pak komuna e kanë atë pasuri, të paktën me e shfrytëzu në aspektin e 

infrastrukturës edhe kalldrëmi, po nuk e di se a ka dështu ai projekt. Pavarësisht kërkesës, e kam mbështet edhe 

kërkesën e kolegut dhe iniciativën që në këtë kohë mos me i fillu punimet për shkak të sezonës. Pardje, tu ra në 

shesh këtu pari, e kam parë që edhe në shesh ka kalldrëm dhe i kanë ndreq mirë. Nuk e di a ka ndonjë mendim 

tjetër, për shembull, që atë rrugë që është shtru me kalldrëm, ndoshta me bë në atë formë si ka qenë projekti. Se 

po them, projekti në letër ka qenë i mirë dhe kam thënë që për qytetin e Vitisë ajo pjesë ka me i dhanë shumë. 

Nuk e di si është mendu në detaje, por më ka ardhë keq që ai projekt ka dështu. Kisha kërku që me rishiku, me 

pa mundësinë çka mundet me u bë, në konsultim me banorët dhe bizneset aty. Ndoshta me e rikthy prapë atë 

projekt. 

     z.Hasan Aliu, nënkryetar i Komunës: Elham, ne jemi para 2 situatave. Njëra, kemi arritë me rikthy atë, 

me e shtru në mënyrën më profesionale. Mungesa dhe dështimi i projektit të shtrimit me kalldrëm ka qenë 

mosprofesionalizmi. Tani, nuk e di a e ke pa, në hyrje nja 5-6 metra e ka pru një ekip që e ka kontraktu kompania. 

Sipas kompanisë, forma si do të jetë është në mënyrë perfekte. Sa e ka qëndrueshmërinë, unë nuk e di, por është 

ai kalldrëm që unë kam ëndërru me pa në Viti. Siç tha kryetari, ka qenë propozuesi i bashkëpunëtorëve të mi. 

Unë nuk jam mshef kurrë, unë kam qenë propozuesi i saj, por unë kam qenë që ajo me u kry në formën më të 

mirë të mundshme. Por ajo nuk është ekzekutu në atë formë. Tash ju e keni këtu alternativën: A dojmë me e kry 

projektin me kalldrëm, në formën më të mirë të mundshme, apo dojmë me e ndërru kalldrëmin me asfalt, për 

shkak se ndërkohë i kemi edhe diku 140 nënshkrime të banorëve, të cilët kërkojnë rikthimin në asfalt? Tash ne 

jemi para 2 vendimeve. Si ekzekutiv, normal që e kemi obligim me e mbrojt projektin që duhet me u kry në 

formën dhe mënyrën më të mirë të mundshme. Por, megjithatë, Kuvendi vendos. Në rast se Kuvendi ia ndërron 

destinacionin, thotë jo me kalldrëm, do ta dëgjojmë zërin e qytetarëve, e marrim vendimin. E merrni ju, ne e 

kthejmë në asfalt. Vynë kohë dhe procedurë, për shkak se duhet me qenë në përputhje vendimi i ekzekutivit me 

atë që e bjen Kuvendi Komunal. 

     z.Ilir Zuka: Unë pata edhe me i bë 2 pyetje, por jemi në numër të kuvendarëve nën 14. 

     znj.Majlinda Shabani: Te pjesa e asamblistëve, nuk e di a kanë dhanë ndonjë arsye pse nuk janë prezent 

këtu. Dhe tash mu po më vjen keq prej përfaqësuesit të grupit të PDK-së, se vetë ka qenë iniciues i pikës, kolegët 

e vetë nuk i ka këtu prezent. Madje edhe pjesa e përfaqësuesve të grupit të LDK-së, nuk e di a nuk po ju doket 

që është temë me interes apo çka është problemi. 

     z.Ilir Zuka: Ne e dimë që ajo rrugë si është bërë dhe pajtohem me nënkryetarin që janë përmirësu nja 5-6 

metra dhe janë bërë mirë. Por çfarëdo kalldrëmi me shtru aty, nëse i lejojmë ato pesha të rënda, nuk ka kalldrëm 

që i ban ato pesha. 

     z.Nuhi Ramadani: Unë kërkoj që ato kubëza me u hekë prej atyhit. Mundemi me i ndërru çdo 6 muaj, ato 

kanë me u prishë. Unë i kam parë në Kaçanik, kanë shtru beton si plloq me armaturë dhe kanë qitë zallë, i kanë 

vendosë. 

     z.Liridon Januzi, menaxher i projektit të kalldrëmit: Përshëndetje për të gjithë të pranishmit. Në cilësinë 

e menaxherit të projektit, me vendim të Kryetarit të Komunës për menaxhimin e projektit, të financuar në kuadër 

të grantit të performancës, e ndjej obligim profesional dhe institucional të paraqes gjendjen reale lidhur me 

realizimin e projektit “Rruga me kalldrëm rreth lumit Morava”. Që nga fillimi, ky projekt është karakterizu me 

një sërë sfidash teknike dhe organizative. Gjatë zbatimit është konstatuar se në projekt dhe në paramasën e 

hartuar kanë munguar disa pozicione të domosdoshme për realizimin e plotë dhe cilësor të punimeve. Përkundër 

këtyre mangësive, pas konsultave të brendshme që kemi pasë, është vendosë që punimet të vazhdojnë sipas 

projektit dhe paramasës së kontraktuar. Përveç sfidave teknike gjatë realizimit, janë paraqitë edhe pengesa të 

vazhdueshme në terren. Kemi hasë në kundërshtime nga një pjesë e banorëve të zonës dhe kemi pasë vështirësi 

të shkaktuara nga kompani të ndryshme që kanë zhvillu punime ndërtimore në këtë zonë. Një ndër shqetësimet 

kryesore ka qenë edhe cilësia e realizimit të punimeve nga nënkontraktori i operatorit ekonomik. Si menaxher 

i projektit, kam shprehë vazhdimisht pakënaqësinë time lidhur me mënyrën e shtrimit të kalldrëmit. Për këtë 

ekzistojnë dëshmi të dokumentuara: ditari ndërtimor, procesverbalet e mbikëqyrjes dhe komunikimet zyrtare 

përmes postës elektronike me operatorin ekonomik. Pas këtyre vërejtjeve, operatori ekonomik ka pranuar 

mangësitë dhe ka shprehë gatishmërinë për me e bë rirregullimin e shtrimit të kalldrëmit sipas modelit të dytë, 

të realizuar për prezantim në segmentin pranë hyrjes së rrugës nga Xhamia e Qytetit, model i cili është vlerësu 

si më i pranueshëm. Është me rëndësi të theksohet që ky projekt ende nuk e ka kaluar pranimin teknik, nuk 

konsiderohet i përfunduar dhe nuk janë ekzekutu të gjitha pagesat ndaj operatorit ekonomik. Kjo nënkupton se 

kontraktori vazhdon të mbajë përgjegjësi për eliminimin e të gjitha mangësive të evidentuara para përfundimit 

të procedurave kontraktuale. Sa i përket gjendjes aktuale, pas përfundimit të sezonës me fluks të diasporës, 

operatori ekonomik është shprehë i gatshëm t’i fillojë punimet për rirregullimin e segmentit, d.m.th. me pjesën 
e prezantuar të modelit të dytë. Megjithatë, ndërkohë, nga Zyra e Kryetarit më kanë njoftu që kanë pranu një 

kërkesë nga banorët e zonës, të nënshkruar nga mbi 100 qytetarë, që kërkojnë që kjo rrugë të mos realizohet me 

kalldrëm. Po ashtu, sipas informatave që posedojmë, në të njëjtin segment pritet të ketë intervenime edhe nga 

KRU Hidromorava për zëvendësimin e gypit të ujësjellësit, i cili është nga materiali i azbestit. Një ndërhyrje e 

tillë do të ndikonte drejtpërdrejt në infrastrukturën sapo të ndërtuar. Prandaj, çdo vendimmarrje duhet të 

koordinohet institucionalisht, për të shmangur dëmtimet dhe shpenzimet e panevojshme. Jam i vetëdijshëm se 

ky projekt ka qenë objekt i diskutimeve të shumta dhe ka kriju pakënaqësi te një pjesë e qytetarëve. Megjithatë, 

dëshiroj të theksoj se, në cilësinë e menaxherit të projektit, kam vepru gjithmonë në përputhje me kompetencat 

e mia ligjore dhe profesionale, duke mbikëqyrë zbatimin e kontratës, duke evidentu të gjitha mangësitë, duke 

kërku përmirësimin e tyre dhe duke mbrojtë interesin publik. Në fund, konsideroj se vendimi për vazhdimin e 

projektit në formën ekzistuese, ndryshimin e tij apo orientimin drejt një zgjidhjeje tjetër infrastrukturore është 

vendim i cili duhet të merret nga institucionet kompetente, duke marrë në konsideratë interesin publik, kërkesat 

e qytetarëve, gjendjen teknike në terren dhe investimet që pritet të realizohen nga institucionet tjera publike. 

     z.Remzi Salihu: Faleminderit, Selim, për paraqitjen e pikës. Por, megjithatë, në mungesë të provës nuk na 

e elaborove në mënyrë detale. Sidoqoftë, parafolësit diskutuan për këtë problematikë. Nëse ne vendosim që 

prapë kjo rrugë të ribëhet me kubëza, a ka këtu ndonjë përfaqësues komunal i cili e merr atë përgjegjësinë 

direkte që ky projekt do të jetë i saktë dhe nuk do të ketë defekte? Nëse dikush e merr atë përgjegjësi, unë me 

plot përgjegjësi morale, politike edhe penale do ta përkrah. Mirëpo, nuk besoj që e merr kush atë përgjegjësi, 

prej përvojës se qysh e dimë deri tani se çfarë veprojnë operatorët ekonomikë. Por çka duhet të themë unë këtu? 

Ne duhet të vendosim konform kërkesave të qytetarëve. Nëse këta qytetarë janë banorë të asaj pjese, mbi 100 

nënshkrime, dhe nëse janë të verifikuar se janë të asaj lagjeje, qofshin operatorë ekonomikë ose banorë të asaj 

rruge, atëherë ne këtu jemi për qytetarët e Komunës së Vitisë. Andaj, duhet t’i përkrahim dhe të vendosim 
konform kërkesave të tyre. Deri tash, gjendja e rrugës së tashme veç çka ka shkaktu telashe. 

     z.Labinot Bislimi: Unë mendoj se këtu janë disa çështje të cilat duhet t’i trajtojmë mirë. Së pari, te puna e 
qytetarëve duhet ta bëjmë dallimin mes banorëve dhe qytetarëve të Vitisë, në kuptimin më global. Tash, banorët 

kanë një interes më të ngushtë, më të drejtpërdrejtë me këtë rrugë, dhe e dyta është interesi i përgjithshëm i 

qytetarëve dhe i Komunës së Vitisë. Në këtë aspekt, unë mendoj që ky lumë, Morava, e tha edhe Elhami, është 

aset i jashtëzakonshëm i Komunës së Vitisë. Ne nuk mundemi me ra në njërën anë pre e banorëve, të cilët kanë 

kërkesa të veçanta, përballë shfrytëzimit të një aseti të jashtëzakonshëm të Komunës së Vitisë, që është lumi 

Morava dhe ajo bregë. Aty këtu, unë nuk i përfaqësoj banorët ekskluzivisht të asaj pjese, por mendoj që i 

përfaqësojmë qytetarët dhe interesin e përgjithshëm të Komunës së Vitisë. Mendoj që ajo rrugë duhet me u 

planifiku jashtëzakonisht mirë dhe duhet me u shfrytëzu si aset i Komunës së Vitisë dhe i qytetarëve të Vitisë 

në përgjithësi. Tash, a duhet me u përshtatë edhe me interesin e banorëve të asaj lagjeje, asaj rruge? Kuptohet 

që duhet. Në këtë aspekt, mendoj që nëse bëhet planifikimi i mirë i atij bregu, i atij lumi, në qoftë se mbyllet 

ajo rrugë për kamionët ose peshat e rënda, nëse bëhet me kalldrëm, studiohet mirë projekti dhe realizohet si 

duhet, mendoj që i konvenon edhe banorëve të asaj rruge dhe i shërben Komunës së Vitisë dhe interesit të 

përgjithshëm të qytetarëve të anës sonë. Mendoj edhe unë që ka problem me planifikimin, ka problem me 

projektimin dhe zbatimin e atij projekti. Dhe kjo nuk mundet me u dukë mirë. Kjo tregon edhe një herë se 

komuna jonë nuk punon me projekte si duhet. Ndonjëherë pyes: a e konsultojnë ndonjë ekspert këta të 

urbanizmit? Se po thonë, “nuk e kemi ditë që a kemi pasë gypë të azbestit apo jo”. Unë e kuptoj që ndoshta 
nënkryetari nuk e ka ditë, por ajo zyrë e urbanizmit a ka mujtë me ditë? A duhet me u konsultu me atë zyrë? Se 

dikush duhet me ditë çka ka nën tokë Viti, dhe jam i bindur se ka plot. Pra, dmth. që nuk është tu punu 

administrata me ekzekutivin dhe këtu e shoh rregullisht problemin e Komunës së Vitisë. Është një lloj “me i ra 
kutrum, dul ku dul”. Na doli gypi i azbestit. Por si ka mundësi që Zyra e Urbanizmit nuk e ka ditë atë punë? 

Nëse projektohet dhe mbyllet aksesi për peshat e rënda, rregullohet një rrugë që nuk bën zhurmë dhe pluhur. 

Përvoja e banorëve është me kalldrëmin e keq, por nuk e kam problemin me kalldrëmin në vetvete. Nëse është 

kalldrëmi mirë, unë mendoj që edhe banorët janë dakord. Ne të bëhet edhe rrugë njëkahëshe, ndoshta me shku 

edhe në ekstrem me mbyll krejt. Nuk ish bë nami, por duhet me gjetë një akses tjetër për lëvizshmërinë, ose me 

bë me rampë të kufizume vetëm për banorët. Por, mos me e shfrytëzu atë aset dhe me e bë qysh duhet, unë 

mendoj që është gabim. Nuk mendoj që duhet me bë asfalt aty. 

     z.Basri Aliu: Unë, me diskutimet e mëhershme, pajtohem që si projekt, si ide, ka qenë e mirë, por punimet 

të cilat janë kry nuk kanë qenë kualitative dhe me të drejtë ndoshta edhe banorët ankohen për këtë punë e cila 

është kry. Për me marrë iniciativën që banorët e kanë marrë, me e hjek kalldrëmin e me shtru asfalt, unë 

paraprakisht kisha dashtë që, ligjërisht, të konsultohet se a kemi të drejtë me e ndryshu destinimin e projektit. 

Në qoftë se po, atëherë kur të vjen në Kuvend, do ta votojmë, pro ose kundër. Prandaj, këtu duhet me i shiku të 

gjitha mundësitë ligjore, që edhe banorëve t’ju plotësohet mundësia, por mos ta qesim keq as inxhinierin që 
është mbikëqyrës, as zyrën projektuese. T’i konsultojmë dhe, në qoftë se ka hapësirë ligjore, ne jemi këtu për 

zgjidhje. 

     znj.Majlinda Shabani: U diskutu shumë për këtë çështje. Ajo që e kuptum edhe prej përfaqësuesit, 

menaxherit të projektit, por edhe gjatë diskutimit e pamë që realisht ajo që ka ndodhë në atë rrugë, mundemi 

me thanë që është eksperimentu në atë pjesë të investimeve. Vetë ideja që ju ka dhanë një kontraktori që nuk 

ka pasë përvojë në shtrimin e këtij kalldrëmi ka bë që ajo me dështu si projekt. Edhe pjesa tjetër e infrastrukturës 

nëntokësore, që mendoj që edhe këtu duhet me pasë përgjegjësi dikush, sepse nuk guxojmë me leju që kjo formë 

e tillë me ndodhë më. Sa i përket asaj që po diskutojmë, a me shtru me asfalt apo prapë me kalldrëm, unë jam e 

pajtimit që, tu e pasë parasysh një përvojë të keqe që kemi pasë për shkak të kalldrëmit, që nuk ka qenë mënyra 

e duhur e shtrimit, pjesa tjetër e ankesave që kanë pasë bizneset, qytetarët që kanë kalu me vetura, që është një 

projekt që na ka vështirsu jetën gjithsecilit prej neve dhe ka qenë një dështim i shprehur totalisht. Mendoj që, 

tu e pasë parasysh këtë përvojë, nuk duhet me shku prapë me rreziku. Nëse vendosim me shtru me kalldrëm, 

me u shtru dhe me pasë pjesën që ka me qenë në mënyrën e duhur, por besoj që duhet me shku edhe në bazë të 

kërkesës që kanë pasë banorët e qytetarët. Përderisa po e shohim që komuna nuk ka mjaftueshëm kapacitet për 

me menaxhu, me çu atë projekt qysh duhet edhe me pasë atë pjesën e shtrimit të kalldrëmit në formën e duhur, 

duhet me shku me këtë që duhet me qenë asfalt i shtruar dhe me ua lehtësu jetën qytetarëve dhe banorëve të 

këtij lokaliteti. Nuk kemi mekanizma me kontrollu edhe pjesën e peshave të rënda. Për këtë u pajtova plotësisht. 

Unë jam pro që duhet me u shtru me asfalt atë pjesë. 

     Kryesuesi i Kuvendit, z.Bekim Azizi: Mendoj që është një temë shumë e rëndësishme dhe kemi diskutu 

shumë herë çështjen e kësaj rruge. I dimë sfidat, telashet. Mendoj që sot të jetë rekomandim i Kuvendit që, në 

seancën e ardhshme, me na ardhë propozim-vendim, me inxhinierë me analizu mirë. Se e dimë që pjesa kryesore 

e qytetit, e paraparë për ndërtime të larta, është kjo pjesë. Rruga e qendrës, sheshi, është i mbyllur. Është patjetër 

ajo rrugë me u shfrytëzu. Ajo rrugë, me u shfrytëzu, nuk mundet me u shfrytëzu me kalldrëm për pesha të rënda. 

Kalldrëmi është për pesha të ulëta, është pjesë më shumë për dekor. Mendoj që duhet të vijë me projekt në 

seancën tjetër, me vendim, edhe për kalldrëmin, ku mbetet edhe pjesa për me u rregullu, me u shtru me asfalt. 

Të bëhet një analizë sa ka gypa të azbestit e elemente të tjera, ato që duhen të vendosen të gjitha, të dalim me 

projekt. Nëse ka nevojë edhe për mjete, me propozim-vendim me i ridestinu, jashtë atyre mjeteve që kanë mbetë, 

sepse ky projekt duhet me u kry mirë. Nuk mundet me i përballu kalldrëmi përderisa ka ndërtime të larta aty. 

     z.Hasan Aliu, nënkryetar i komunës: Majlinda, që thotë “komuna nuk ka kapacitete”, unë konsideroj se 
është një konstatim i gabuar, për shkak se, me thanë që nuk ka kapacitete, ne do ta kishim pranu teknikisht dhe 

ish kry, nuk do të kishim debatu sot. Dhe tha Labinoti, është një moskoordinim i administratës dhe ekzekutivit. 

Është koordinim i plotë. Në Viti dhe në shumë vende në Kosovë mungon kadastri nëntokësor. Kadastri 

nëntokësor nënkupton që i definon gjithkund ku i ke gypat edhe të ujësjellësit, edhe të kanalizimit, edhe të 

rrymës, edhe të postës. E dinë profesionistët. Ky nuk është problem vetëm në Viti, por edhe në shumë vende të 

tjera, po e përjashtoj Prishtinën që mundet me pasë. Unë kam qenë 5 vite drejtor dhe kam insistu në forma të 

ndryshme me bë, por nuk kam mujtë me bë. Do të ishte mirë për një qytet të modernizuar. 

     z.Jakup Demiri: Kryesues, ne sot kemi shti pikë të rendit të ditës. Ti po thua që në seancën tjetër, por 

seancën tjetër e ke veç në shtator. Ne e marrim një vendim çka me bë, mandej çka do ne të bajmë, se kemi një 

kërkesë të 140 banorëve. Sot kemi mbledhje të Kuvendit, nuk ke anëtarë, nuk ke kuorum. Për mua, pika më e 

ndjeshme sot ka qenë kjo. Qe 2 vite i kemi maltretu njerëzit aty dhe e dini që para 2 vjetëve, kur ka fillu, ka 

pasë iniciativë me ndalu, por nuk ka pasë vota këtu. Edhe inxhinieri i tha që ka pasë protesta, ia ka ndalë punën 

njërit. Edhe këtë e them me përgjegjësi të fortë: disa kompani janë më të forta se komuna. Qe 2 vite, aty veç 

veturat sa na u kanë dëmtu. Kush na e kompenson atë dëm? Kush jep përgjegjësi për atë punë? I di për qytetarë 

me emër e mbiemër që i kanë thy hundët dhe dhëmbët në atë rrugë. Kryetari i ka çu njerëz dhe u ka thënë që 

këtë mos ma qitni, se i kam zgjedhjet. E sot ne këtu, hajt ta shtyjmë sot. Ne duhet me marrë vendim për këtë 

dhe atyre qytetarëve me ju thanë që këtë punë e kemi bë kështu. Sot me dalë prej këtu pa një vendim për këtë 

punë, nuk kisha thanë. 

     Kryesuesi i Kuvendit, z.Bekim Azizi: Jakup, na japim rekomandim. Këta na vijnë me propozim konkret. 

Dajmë buxhet, nëse ka nevojë, se nuk mundë pa projekt, pa buxhet, me bë diçka. 

      z.Jakup Demiri: Këtë punë nuk ka mujtë me e ndalë komuna, se me çdo kusht ka dashtë me ndalë, mos me 

u marrë me këtë çështje. Ose nesër thirremi seancë të jashtëzakonshme e kqyrim qysh po ia bajmë. Kërkesa e 

140 banorëve është aty, me emër, mbiemër dhe numër personal, për të cilët shumicën prej tyre unë i kam taku 

edhe para 2 vjetëve. Edhe këtu ju kam thanë që është gabim, po thojshi që ne s’mundemi me punu as në zyre, 
tu ardhë me na uru qytetarët. Jo, qytetarët nuk janë tu ardhë me ju uru, se është ide gabim kjo punë. Dhe janë 

disa projekte kështu që, mirë është kalldrëmi e sene, po duhet me i pasë të paktën nja 7-8 lloj modelesh të 

ndryshme, e me u përcaktu Kuvendi, me u diskutu. Jo dikujt ju metë të ja bajë qashtu, me pare të qytetarëve, 

me paret e xhepit tanë, banja qysh dush. Jo me pare të qytetarëve e në oborr të huj, se aty faktikisht nuk është 

hapësira e askujt, por e të gjithëve. Kjo qasje është gabim. Me pare të qytetarëve luajnë. “Nuk e kam pagu.” 
Nuk e ke pagu, se nuk ke pasë pare ti, ka marrë përmbaruesi. Se krejt ish kanë e pagume, sikur çdo projekt tjetër 

që nuk ka pranim teknik e që i kanë 100% paret e marra. Sikur ne që kemi problem qe 15 vjet me kanalizimin 

e Smirës, e me ujësjellës që kemi shti qe 10 vite e kurrë pikë uji nuk ka ardhë, e pagume është krejt. Sot jemi 

mbledhë për këtë. Kjo ka qenë kërkesa e parë e qytetarëve në Komunë të Vitisë prej se jam unë dhe unë jam 

për me e kry këtë. Thirrni anëtarët, ne të vijnë, ne ta votojmë, ndesh pro, ndesh kundër. Por këtu, me qenë se 

janë përfaqësues të qytetarëve, nuk janë përfaqësues të komunës. Dhe mos ia ndihmo, Bekim, një senit që nuk 

të takon. 

     Kryesuesi i Kuvendit, z.Bekim Azizi: Jakup, as kujt nuk i kam ndihmuar. Unë jam duke i ndihmuar vetëm 

që të përgatitet projekti për shtrimin e asfaltit, sepse kjo është një nga pjesët më të ndjeshme që ka për t’u 
realizuar në Komunën e Vitisë. Për ta realizuar këtë projekt, duhet të përgatitet projekti, të sigurohet buxheti 

dhe pastaj të miratohet, në mënyrë që të mund të realizohet. 

     z.Hasan Aliu, nënkryetar i komunës: Tu dashtë ti, Jakup, me rregullu një çështje, po kthehesh në 

retrospektivë e po bën politikë. Tu dashtë ti këtë patriotizmin tand popullor, shfryje në Kuvend. Në rast se ka 

qenë Kuvendi i Republikës së Kosovës që e ka përzgjedhë këtë projekt, unë po du me e realizu. Nuk po e shkel 

Vitinë. A e din çka vendos Kuvendi? Ti e din çka je tu thanë kur po kërkon me na i pru mostrat këtu. Kuvendi 

merret me punë tjera: e aprovon si projekt, e aprovon buxhetin. Ai nuk ka qenë buxhet i Komunës, ka qenë 

grant i performancës, të cilin Komuna, ekzekutivi... 

      z.Jakup Demiri: Unë thashë me qenë siç duhet. Për disa projekte, për kalldrëm e gjëra tjera, bihen këtu, i 

diskutojmë nga 7-8 mostra të ndryshme, ide të ndryshme, e jo të më thotë ty e dikush: Bëje kështu me pare të 

xhepit tanë, qysh do bëje.” Kur të dalësh jashtë, është diçka tjetër. 
     z.Selim Sejdiu: Kryesues, ti si po propozon edhe dy muaj me prit seancë? Nuk pret koha, nuk pret rruga. Po 

i prishim kerret, kemi zor. Nuk jemi tu debatu prej qefit për këtë punë. Na mundemi me prit deri sa të ndërrohen 

gypat e azbestit, por kjo rrugë duhet me u kry para dimrit. Se çka bëni ju tjetër, është diçka tjetër. 

     Kryesuesi i Kuvendit, z.Bekim Azizi: Të njëjtën çështje jam tu e kërku unë, Selim, se ne duhet me pru pare 

shtesë, duhet me i pru në Kuvend dhe pastaj zbatohet. 

     znj.Majlinda Shabani: Nuk po më duket shumë trajtim serioz. Jemi ardhë në seancë të Kuvendit Komunal, 

e kemi një herë në muaj, ndërsa muajin e ardhshëm e kemi pushim. Inxhinierët i keni në Komunën e Vitisë, nuk 

besoj që kanë dalë jashtë zyrës. Çka janë përgjegjësitë e Zyrës së Projekteve? Çka është këtu? Kolegë 

asambleistë që jeni këtu, merreni një pauzë, le të mblidhen, le ta diskutojnë. Thirre seancën, le të përcaktohet, 

le të dihet një zgjidhje për qytetarët. Me këto tema me ardhë e me diskutu, me lujtë me qytetarët, mua nuk po 

më duket më që është në rregull. Nënkryetar, nuk pajtohem me gjuhën që je tu e përdorë. Nuk mundesh me i 

thanë shefit të grupit: “Po turresh në mikrofon.” Nuk mundesh me i thanë “patriotizëm”; është aktivizëm qytetar. 

E keni pasë pjesën e juve, keni pasë kohë me e shtru atë rrugë qysh është dashtë me u shtru, nuk e keni shtru. 

Tash na, si Kuvend Komunal, për me e trajtu këtë çështje me seriozitet, e që është për me u zgjidhë dhe që jemi 

të pajtimit me u zgjidhë, duhet me dalë të paktën me i përcaktu pikat, ato që na mendojmë që duhet me qenë 

drejtë asaj rruge. Mandej, në bazë të rekomandimeve tona, ata me i marrë inxhinierët, Zyra e Projekteve, me e 

hartu pjesën e përgjegjësisë së tyre dhe, brenda një ose dy javëve, me ardhë me u mbledhë një seancë e Kuvendit 

Komunal dhe kjo çështje me u përfundu. 

     Kryesuesi i Kuvendit, z.Bekim Azizi: Le ta bëjnë projektin dhe propozimin. Unë, brenda 3 ditëve, ju thirri. 

Mundem me thirrë seancë urgjente për me vepru. 

     z.Naim Pira, drejtor: Me gjithë respektin për të gjithë, unë kam qenë dy mandate kryesues i Kuvendit 

Komunal dhe Kuvendi Komunal punon në bazë të një Rregulloreje të Punës, e cila është miratuar më herët dhe 

të cilën ju mundeni me e ndryshu kur të doni; sa po e shoh unë, nuk ka kuorum të mjaftueshëm për me i diskutu 

këto tema. Prandaj, ju jeni tu diskutu kot, sepse nuk mundeni me marrë asnjë vendim kështu, dhe sugjeroj me e 

mbyllë këtë mbledhje, sepse kjo çka jeni tu diskutu është e kotë dhe jeni tu bë shkelje; si koleg po e them dhe 

si ish-kryesues i Kuvendit Komunal. 

     Kryesuesi i Kuvendit, z.Bekim Azizi: Është pikë që ka fillu me kuorum, është pikë që nuk votohet. Nuk 

jemi tu propozu vendim; përderisa nuk është votu, mundemi me diskutu. Me qenë që votohet, absolutisht nuk 

kish mujtë me u diskutu. Nuk kemi propozim-vendim me votu. 

     z.Labinot Bislimi: Pse nënkryetari po e çon këtë punë te patriotizmi? Se nuk m’u dokë që jemi tu folë për 
flamur, por për gurë. Dhe mendoj që kjo temë është shumë e rëndësishme dhe mendoj që jemi me vonesë, nëse 

jemi tu e diskutu sot. Pastaj, pajtohem me kryesuesin që thotë se kuorum ka pasë kur e kemi fillu seancën, se 

kuorumi ka qenë edhe kur i kemi miratu pikat. Tash, ndërkohë, ne kemi të drejtë me diskutu dhe mendoj që çdo 

tendencë për me e ndalë diskutimin nuk është e duhur. Ne duhet me diskutu, pavarësisht a mundemi me marrë 

vendim apo jo. Në fund, diskutimet janë të domosdoshme, sepse diskutimi edhe na çon diku, por edhe i informon 

qytetarët. Nganiherë këtë tendencë e shoh edhe te Basriu, që gjithmonë thirret te ligji. Ligji, dmth, përshtatet 

ose duhet me u përshtatë, ose rregullorja me vendime politike. Në qoftë se na marrim një vendim, atëherë 

mundet me u përshtatë. Kur u dhanë ai grant, se tha nënkryetari, po grandi i performancës nuk e ka bë projektin. 

Ti e ke çu projektin për me marrë atë grant, dmth që kemi një mungesë të planifikimit dhe projektimit të gjërave. 

Una jam i bindur që ne kemi mujtë me verifiku a ka gypa të azbestit dhe çka ka nën tokë, dhe kemi pasë 

mundësinë që këtij buxheti, eventualisht, me ia bashkangjitë edhe një pjesë të financave tona, për me e bë 

projektin më mirë. Nuk po besoj që problemi është te buxheti, por te zbatimi. Për shembull, nëse ia kishe dhënë 

një shtresë betoni në rrafsh, siç duhet, dhe ish vendosë si duhet kalldrëmi, sot ndoshta nuk do ta kishim pasë 

fare këtë diskutim dhe as këta banorë nuk ishin çu në protestë. Pajtohem me Jakupin që thotë se nuk është këtu 

me u bë arrogant, për me mbrojt diçka që nuk mbrohet. Nuk jemi te ajo çka është bërë, por te ajo çka duhet me 

u bë. Dhe, nëse duhet me u bë, ne duhet me i vendosë afat kësaj pune. Nuk pajtohem me kryesuesin kur thotë: 

“Kqyrim muajin tjetër.” Qytetarët kanë hall, Vitia ka hall. Ta vendosim një afat, ta caktojmë, le të vijnë 

inxhinierët me disa modele dhe na t’i trajtojmë bashkë, ta marrim një vendim dhe le të përfundojë kjo çështje. 
    z.Elham Emërllahu: Mua më vjen keq prej Selimit për iniciativën që e ka marrë, por nuk e paska pasë 

përkrahjen e grupit të vet parlamentar, të kolegëve të vet. Është tepër papërgjegjësi që, një herë në muaj, thirret 

seanca, ndërsa muajin e ardhshëm është pushim, dhe asambleistët nuk janë këtu, tu i përfshi edhe këta të LDK-

së. E përmende Ilir, e the edhe ti, nuk e di a ka arsye me u diskutu më kjo temë me mospjesëmarrjen e partive 

në koalicion. Unë ta kam dhanë nënshkrimin, Selim, por në këtë moment që kemi ardhë në këtë gjendje, është 

jo serioze. 

     z.Selim Sejdiu: Kryesues, unë po kërkoj një vendim. E thirrim një mbledhje nesër ose pasnesër, dy ditë nuk 

janë kurgjo. Nëse nuk thirret, unë prapë kam me kërku seancë të jashtëzakonshme. 

     Kryesuesi i Kuvendit, z.Bekim Azizi: Kurdo që thirret seanca, unë po kërkoj që me na ardhë edhe 

propozimi, edhe projekti, me i miratu na dhe me u realizu. 

     z.Basri Aliu: Ne edhe më herët kemi pasë, por ti nuk ishe në Kuvend. Tash nuk mundesh me i akuzu të tjerët 

kur vetë nuk je prezent. Unë e respektoj ligjin dhe kërkoj me u respektu ligji aty ku duhet. Unë kërkova me i 

konsultu të gjitha format dhe me na ardhë në Kuvend, që ne mos me marrë një vendim jashtëligjor. 

     z.Jakup Demiri: Kryesues, fillimisht u morëm vesh ne që me dalë me një vendim, që me u harmonizu çka 

me bë, por sot me një vendim me dalë prej këtu. Ne e dimë që nuk ka projekt e gjëra tjera, por një vendim me 

bë: a me i hjek ato kubëza, a me bë asfalt, a çka me bë, edhe me u koordinu me punët e Komunës. Mos i 

ndryshoni fjalët. Është kërkesa e vetme e qytetarëve kjo. Po, nëse nuk e bën, ke seancë të jashtëzakonshme 

nesër. 

     Kryesuesi i Kuvendit, z.Bekim Azizi: Jemi 14 në sallë. Propozimi i Selimit është që të mos vazhdohet me 

kubëza, por të shtrohet asfalt sivjet. A jeni për propozimin e Selimit me ia dërgu që me marrë vendim, me ia 

dërgu Qeverisjes, ekzekutivit, me bë projektin dhe me e realizu këtë vit? A është ky propozimi në bazë të 

kërkesës së banorëve? Propozimi i Selimit që ka hy në rend të ditës është: rruga e UÇK-së, të hiqet kalldrëmi 

dhe të shtrohet asfalt. A është propozimi konkret? Unë e qes në votim propozimin e Selimit. 

     z.Labinot Bislimi: Të jetë propozimi, mos e përcakto të jetë me asfalt a me kalldrëm, se në qoftë se e 

përcaktojmë, unë nuk jam për me votu sot në kuptimin që duhet me u bë me asfalt. Unë detyrona me votu 

kundër dhe jemi 14 vetë. A jam dakord për me e pa projektin bashkë, me na ardhë disa modele? 

     Kryesuesi i Kuvendit, z.Bekim Azizi: Unë për këtë kërkova. Ja dhashë variantin e parë: me na ardhë modeli 

prej zyrës, me na bo analiza, me ardhë këtu me propozu dhe me shtu buxhetin, me gjetë linja ku kanë mbetë 

pare dhe me u realizu këtë vit. Tash, propozimi i Selimit është për asfalt. Me këtë propozim kemi ardhë në 

seancë të Kuvendit, jemi 14 dhe e votojmë rekomandimin e propozimit të banorëve dhe të Selimit: që rruga me 

kalldrëm të mos vazhdohet, mos të bëhet me kalldrëm dhe të shqyrtohen krejt mundësitë që të shtrohet me 

asfalt. 

     z.Basri Aliu: Është pak telashe, se tani mbesin në asnjërën anë. Nuk guxojmë me marrë vendim, 

rekomandojmë që, me propozimin e tyre, në mënyrë ligjore të përcaktohen detajet. 

     Kryesuesi i Kuvendit, z.Bekim Azizi: A jeni që të votohet propozimi i Selimit, që t’i rekomandohet 
Qeverisjes të mos vazhdohet me kubëza, t’i përshtatet aspekti ligjor dhe projekti të realizohet në bazë të kërkesës 

së banorëve? Me 13 vota pro, 0 kundër dhe 1 abstenim, miratohet edhe kjo pikë. 

     Si pikë e tetë e rendit të ditës: 

     Kryesuesi i Kuvendit, z.Bekim Azizi: Është çështja e Statutit, por pa 18 nuk mund të vazhdohet. Për 

seancën e radhës e lëmë këtë pikë. Shihemi në seancat e radhës. 

 

Mbledhja përfundoi me punë në ora 14:00 min 

